
Përmbledhje Ekzekutive
Një fenomen që prek thellësisht “shëndetin” e shoqërisë në secilën qelizë të saj, është 
dhuna me bazë gjinore, dhe veçanërisht në një vend si Shqipëria që ka vuajtur prej vitesh 
pasojat e rënda të këtij fenomeni malinj, gratë dhe vajzat të mbijetuara të DHBGJ e kanë 
edhe më të vështirë riintegrimin e tyre në një jetë normale. 

Përballja me dhunën me bazë gjinore, të kuptuarit e këtij fenomeni brenda një shoqërie 
të caktuar dhe angazhimi për t’u përballur me të është e rëndësishme për zhvillimin 
e nismave parandaluese, reformave dhe hartimin e politikave, si dhe zhvillimin dhe 
mbështetjen e ndërhyrjeve në sistemet e mbrojtjes dhe riintegrimit për viktimat dhe të 
mbijetuarat.

Një paketë e shërbimeve riintegruese është e një rëndësie jetike për të mbijetuarat e 
dhunës me bazë gjinore, këto shërbime i mundësojnë grave dhe vajzave rikthimin në një 
jetë normale dhe lehtësimin për riintegrimin e tyre në komunitet.

Ky studim synoi të hulumtojë dhe eksplorojë në thellësi paketën e shërbimeve 
riintegruese për viktimat dhe të mbijetuarat e dhunës me bazë gjinore në Bashkinë 
Tiranë, Elbasan dhe Vlorë. Ky studim u përpoq të evidentonte nëse në Shqipëri ekziston 
një model i mirëfilltë për ofrimin e shërbimeve riintegruese për viktimat e dhunës me 
bazë gjinore. Po ashtu, studimi synoi të identifikojë dhe eksplorojë nevojat dhe sfidat që 
kanë institucionet shtetërore dhe organizatat jofitimprurëse në ofrimin e shërbimeve 
riintegruese për të mbijetuarat nga dhuna dhe problematikat që ndeshin përdoruesit e 
shërbimeve. 

Metodat kërkimore të përdorura për të përmbushur qëllimin dhe objektivat e studimit 
u fokusuan në mbledhjen dhe analizimin e të dhënave primare dhe sekondare. Shqyrtimi 
i literaturës për këtë studim u mbështet në një analizë të thellë të dokumenteve 
strategjike kombëtare e ndërkombëtare, legjislacionin vendas dhe ndërkombëtar, 
studime, dhe raporte kombëtare dhe ndërkombëtare. 

Mbledhja e të dhënave primare u realizua përmes intervistave të thelluara gjysmë të 
strukturuara me persona kyç dhe palë të interesit në fushën e studimit. Për përzgjedhjen 
e pjesëmarrësve në këtë studim u përdor kampionimi i qëllimshëm dhe disa nga 
kriteret kryesore të përfshirjës ishin përvoja në fushën e trafikimit të qënieve njerëzore 
dhe barazisë gjinore dhe përfshirja në proceset direkte. Pjesëmarrësit e përfshirë 
në këtë raport studimor ishin 18, ku më specifikisht u përfshinë 3 vendimmarrës të 
lartë vendorë pranë Bashkive Tiranë, Elbasan, Vlorë, 3 profesionistë nga shërbimet e 
qeverisjes vendore, 4 drejtues dhe profesionistë nga organizatat jofitimprurëse, si dhe 
8 përdorues shërbimesh nga sektori publik dhe jofitimprurës. Për interpretimin dhe 
kategorizimin e intervistave u përdor teknika e analizës së përmbajtjes. Ky studim i 
kushtoi vëmendje të veçantë parimeve etike dhe të konfidencialitetit. Faza e fundit e 
këtij studimi u përqëndrua në përgatitjen dhe nxjerrjen e rezultateve, diskutimin e tyre, 
si dhe arritjen e përfundimeve dhe gjenerimin e rekomandimeve përkatëse.

Gjetjet kryesore 

Dokumentet politike që adresojnë cështjen e riintegrimit të të mbijetuarave të dhunës 
me bazë gjinore janë ambiciozë në raport me atë cfarë ofrohet për përfituesit, sidomos 
nga pushteti lokal. 

Monitorimi dhe vlerësimi periodik, realist dhe reflektues i dokumenteve politike vendore 
dhe i shërbimeve të ofruara për të mbijetuarat nga dhuna paraqitet në nivele jo të 
kënaqshme. 

Ka vullnet nga ana e përfaqësuesve të institucioneve publike për të adresuar nevojën 
e riintegrimit të të mbijetuarave nga dhuna, por burimet dhe kapacitetet nuk janë në 
raport të drejtë me vullnetin dhe përgjegjshmërinë. 

Institucionet dhe mekanizmat vendor realizojnë në mënyrë të segmentizuar dhe jo fort 
mirë të koordinuar komponentët e procesit të riintegrimit të të mbijetuarave nga dhuna. 

Bashkitë demostrojnë përpjekje për të mbështetur dhe koordinuar shërbimet me 
sektorin jofitimprurës, por janë të pamjaftueshme për të garantuar një proces të 
nevojshëm dhe të plotë riintegrimi. 

Burimet e nevojshme njerëzore dhe financiare vijojnë të mbeten sfidë e shërbimeve 
shoqërore në tërësi dhe atyre për të mbijetuarat nga dhuna me bazë gjinore në veçanti. 

Pagesa e ndihmës ekonomike nuk është e mjaftueshme për të përballuar nevojat bazë 
jetike për të mbijetuarat dhe familjen e tyre. 

Disa organizata të sektorit jofitimprurës, kanë ngritur modele të konsoliduara të 
riintegrimit, por janë të pamjaftueshme, për të adresuar të gjitha nevojat dhe shpesh 
ndeshen me sfidat e qëndrueshmërisë. 

Përfitueset e shërbimeve riintegruese pranë organizatave që zbatojnë modelin e plotë 
të riintegrimit raportojnë një nivel të lartë shprese dhe optimizimi për t’u rehabilituar 
dhe integruar në shoqëri.

Disa nga problematikat dhe sfidat kryesore për shërbimet riintegruese për të mbijetuarat 
nga dhuna janë ndryshimi i vazhdueshëm i stafeve në institucionet qendrore, veçanërisht 
në ato vendore, pasi është investuar në rritjen e kapaciteteve të stafit. 

Gjetja e financimeve për mbarëvajtjen dhe vazhdimësinë e shërbimeve riintegruese për 
organizatat që ofrojnë shërbime riintegruese vijon të mbetet sfidë e përsëritur.  

Rekomandimet kryesore 

Dokumentet politike, duhet të orientohen me një qasje nga poshtë lartë dhe bazuar 
në evidenca të sakta dhe burime reale, duke shteruar sa më mirë burimet 
dhe ndërhyrjet. 

Duhen identifikuar strategji dhe mekanizma për të gjeneruar dhe përdorur sa më mirë 
burimet, por edhe teknika ndërhyrëse për të përdorur më mirë ato ekzistuese. 

Angazhimi në një proces të mirëfilltë dhe reflektiv të monitorimit dhe vlerësimit të 
planit të veprimit dhe shërbimeve për të mbijetuarat e dhunës me bazë gjinore në tërësi 
dhe ato të trafikimit në vecanti. 

OJF-të në bashkëpunim me pushtetin lokal të nisin procesin e hartimit të paketës/
modelit të plotë të shërbimit të riintegrimit, kostimit të tij dhe vlerësimin për buxhetimin 



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e
8

e tij fillimisht në partneritet me sektorin jofitimprurës dhe gradualisht duke vlerësuar 
mundësinë e përgjegjësisë nga pushteti lokal. 

Të rritet angazhimi dhe përpjekjet konkrete për mbështetjen me financime për strehëzat 
që drejtohen nga organizatat jo-qeveritare, si dhe të vihen në funksion mekanizmat për 
kontraktimin, delegimin apo marrjen e shërbimeve të organizatave jo-qeveritare me 
qëllim që të ketë një mbulim të plotë të gjitha rasteve të dhunës.
 
Përtej zhvillimeve në legjislacionin për ndihmën dhe shërbimet shoqërore, në nivel 
vendor, institucionet lokale kanë nevojë të përmirësojnë shpërndarjen e shërbimeve 
sociale, veçanërisht në zona të largëta, si dhe të zgjerojnë tipologjinë e shërbimeve dhe 
programeve riintegruese për të përmbushur nevojat e të mbijetuarave të dhunës me 
bazë gjinore. 



DHBGJ 	D huna me bazë gjinore

DHF 	D huna në Familje

D&E 	 Të Ndryshëm & Të Barabartë

KE 	 Komisioni Europian

UN 	 Organizata e Kombeve të Bashkuara 

UNDP 	 Programi i Kombeve të Bashkuara për Zhvillimin

UN 	 Women Entiteti i Kombeve të Bashkuara për Barazi Gjinore dhe Fuqizimin e Grave

INSTAT 	 Instituti i Statistikave 

CEDAW 	 Konventa për Eliminimin e të Gjitha Formave të Diskriminimit ndaj Grave

UPMM 	U rdhëri paraprak të mbrojtjes së menjëhershme

UM 	U rdhëri i mbrotjes

AP 	 Institucioni i Avokatit të Popullit 

MB 	M inistria e Brendshme 

MSHMS 	M inistria e Shëndetësisë dhe Mbrojtjes Sociale

OSCE 	 Organizata për Siguri dhe Bashkëpunim në Evropë

OShC 	 Organizatat e Shoqërisë Civile 

PSH 	 Policia e Shtetit

VDHBGJ 	 Viktimë e Dhunës me Bazë Gjinore 

VT 	 Viktimë e trafikimit

VMT 	 Viktimë e mundshme e trafikimit 

MKR e dhunës	M ekanizmi i koordinimit të referimeve të rasteve të dhunës në familje

DRP 		D  rejtoria Rajonale e Punësimit 

Shkurtesa



Dhunë ndaj grave - “Deklarata e Kombeve të Bashkuara “Për Eliminimin e Dhunës 
ndaj Grave” e përkufizon dhunën ndaj grave si “çdo akt dhune me bazë gjinore që 
sjell ose ka gjasa të sjellë lëndime ose vuajtje fizike, seksuale ose psikologjike të grave, 
përfshirë edhe kanosjet për akte të tilla, shtrëngime apo heqjen arbitrare të lirisë, qoftë 
kur ndodhin në jetën publike, ashtu edhe në jetën private”. 

Dhunë ekonomike – veprime të kontrollit dhe monitorimit të sjelljes së një individi 
në terma të përdorimit dhe shpërndarjes së parave, dhe kërcënimi konstant për 
ndërprerjen e burimeve ekonomike. (Instituti Europi an për Barazinë Gjinore, 2019)1

Dhunë fizike – çdo akt që shkakton lëndim fizik si rezultat i përdorimit të paligjshëm 
të forcës fizike. Dhuna fizike mund të marrë formën e, ndërmjet të tjerave, të sulmit 
të rëndë dhe të vogël, heqje e lirisë dhe të sulmit me armë”. (Instituti Europian për 
Barazinë Gjinore, 2019)

Dhunë psikologjike – çdo akt që shkakton dëm psikologjik tek një individ. Dhuna 
psikologjike mund të marrë formën e, për shembull, shtrëngimit, shpifjes, fyerjes me 
fjalë ose ngacmimit”. (Instituti Europian për Barazinë Gjinore, 2019)

Përndjekje – kërcënimi ose ngacmimi i personit me anën e veprimeve të përsëritura, 
me qëllim për t’i shkaktuar një gjendje të vazhdueshme dhe të rëndë ankthi apo frike 
për sigurinë vetjake, të një të afërmi ose të një personi me të cilët ka lidhje shpirtërore, 
apo për t’i detyruar ata të ndryshojnë mënyrën e tyre të jetesës. (Neni 121/a i Kodit 
Penal të Republikës së Shqipërisë - shtuar me ligjin nr. 23/2012, datë 1.3.2012))

Dhunë në familje – çdo akt dhune, që ndodh brenda familjes ose njësisë shtëpiake, 
e ushtruar ndërmjet pjesëtarëve të familjes, që janë ose kanë qenë në marrëdhënie 
familjare, pavarësisht nga fakti nëse dhunuesi ndan ose ka ndarë të njëjtën banesë me 

Fjalorth Termash

1 Instituti Europian për Barazinë Gjinore (2019), marrë nga: https://eige.europa.eu/thesaurus/terms/1096

1 Instituti Europian për Barazinë Gjinore (2019), marrë nga: https://eige.europa.eu/thesaurus/terms/1096

viktimën. (Ligji shqiptar “Për Masa ndaj dhunës në marrëdhëniet familjare” ndryshuar 
në vitin 2018) Ligj Nr. 9669, datë 18.12.2006 “Për masa ndaj dhunës në marrëdhëniet 
familjare”(ndryshuar me ligjin 47/2018, datë 23.7.2018 (i përditësuar)

Neni 130/a i Kodit Penal të Shqipërisë (shtuar me ligjin nr. 23/2012, datë 1.3.2012; 
ndryshuar paragrafi i fundit me ligjin nr. 144,datë 2.5.2013, ndryshuar meligjin 35/2020, 
datë 16.4.2020) e përkufizon dhunën në familje si “rrahja, si edhe çdo vepër tjetër 
dhune ndaj personit që është bashkëshort, ish-bashkëshort, bashkëjetues apo ish-
bashkëjetues, gjini e afërt ose krushqi e afërt me autorin e veprës penale, me pasojë 
cënimin e integritetit fizik, psiko-social dhe ekonomik të tij”. Po ashtu, neni 130/a pranon 
si dhunë në familje “kanosja serioze për vrasje ose plagosje të rëndë ndaj personit që 
është bashkëshort, ish-bashkëshort, bashkëjetues ose ish-bashkëjetues, gjini e afërt ose 
krushqi e afërt me autorin e veprës penale, me pasojë cënimin e integritetit psikik të tij”.

Trafikim i qenieve njerëzore – është rekrutimi, transportimi, transferimi, 
strehimi ose pritja e personave, përmes kërcënimit ose përdorimit të dhunës 
ose formave të tjera të bindjes me forcë, të rrëmbimit të personave, të 
mashtrimit, të futjes në kurth, të shpërdorimit të pushtetit apo të një pozite 
të pafavorizuar ose të dhënies apo marrjes së pagesave ose përfitimeve për 
të marrë pëlqimin e një personi që ka nën kontroll një person tjetër me qëllim 
shfrytëzimin. Shfrytëzimi përfshin, si minimum, shfrytëzimin e prostituimit 
të të tjerëve ose forma të tjera të shfrytëzimit seksual, punë ose shërbime të 
detyruara, skllavëri ose praktika të ngjashme me skllavërinë, argatëri ose heqje 
të organeve. (Protokollin e Organizatës së Kombeve të Bashkuara për Parandalimin, 
Ndalimin dhe Ndëshkimin e Trafikimit të Qenieve Njerëzore, Neni 3, Pika a) 

Trafikim i personave të rritur – sipas Kodit Penal të Republikës së Shqipërisë, 
Nenit 110/a, do të thotë, “Rekrutimi, transportimi, transferimi, fshehja ose pritja e 
personave nëpërmjet kërcënimit ose përdorimit të forcës apo formave të tjera të 
shtrëngimit, rrëmbimit, mashtrimit, shpërdorimit të detyrës ose përfitimit nga gjendja 
shoqërore, fizike apo psikike ose dhënies apo marrjes së pagesave ose përfitimeve për 
të marrë pëlqimin e personit që kontrollon një person tjetër, me qëllim shfrytëzimin 
e prostitucionit të të tjerëve ose formave të tjera të shfrytëzimit seksual, të punës ose 
shërbimeve të detyruara, të skllavërimit ose formave të ngjashme me skllavërimin, të 
vënies në përdorim ose transplantimit të organeve, si dhe formave të tjera të shfrytëzimit, 
si brenda dhe jashtë territorit të Republikës së Shqipërisë, dënohen me burgim nga tetë 
deri në pesëmbëdhjetë vjet.”. (Ligji Nr. 7895, datë 27.1.1995 ’Kodi Penal i Shqipërisë’ 

i ndryshuar”, neni 110/a - shtuar me ligjin 8733, datë 24.1.2001; ndryshuar me ligjin nr. 
9188, datë 12.2.2004; ndryshuar titulli, fjalët në paragrafin e parë dhe paragrafi i tretë 
dhe shtuar paragrafi i dytë me ligjin nr. 144, datë 2.5.2013; shfuqizuar pjesa që parashikon 
edhe dënimin me gjobë, si dënim kryesor, krahas dënimit me burgim, me ligjin nr. 144, 
datë 2.5.2013).)

Trafikimi i të miturve – sipas Kodit Penal të Republikës së Shqipërisë, Nenit 128/b, 
do të thotë, “Rekrutimi, shitja, transportimi, transferimi, fshehja ose pritja e të miturve 
me qëllim shfrytëzimin e prostitucionit ose formave të tjera të shfrytëzimit seksual, 
të punës ose shërbimeve të detyruara, skllavërimit ose formave të ngjashme me 
skllavërimin, vënies në përdorim ose transplantimit të organeve, si dhe formave të tjera 
të shfrytëzimit, dënohen me burgim nga dhjetë deri në njëzet vjet. Organizimi, drejtimi 
dhe financimi i trafikimit të të miturve dënohen me burgim nga dhjetë deri në njëzet 
vjet. Kur kjo vepër kryhet në bashkëpunim ose më shumë se një herë, apo shoqërohet 
me keqtrajtimin dhe detyrimin me dhunë fizike a psikike të të dëmtuarit, për të kryer 
veprime të ndryshme, ose sjell pasoja të rënda për shëndetin, dënohet me burgim jo më 
pak se pesëmbëdhjetë vjet. Kur vepra ka sjellë si pasojë vdekjen e të dëmtuarit, dënohet 
me burgim jo më pak se njëzet vjet ose me burgim të përjetshëm. Kur vepra penale 
kryhet nëpërmjet shfrytëzimit të funksionit shtetëror ose shërbimit publik, dënimi 
me burgim shtohen me ¼ e dënimit të dhënë”. (Ligji Nr. 7895, datë 27.1.1995 ’Kodi 
Penal i Shqipërisë’ i ndryshuar”, Nenit 128/b -shtuar me ligjin nr. 8733, datë 24.1.2001, 
ndryshuar me ligjin nr. 9188, datë 12.2.2004; shtuar me ligjin nr. 9859, datë 21.1.2008; 
ndryshuar fjalët në paragrafin e parë me ligjin nr. 144, datë 2.5.2013; shfuqizuar pjesa që 
parashikon edhe dënimin me gjobë, si dënim kryesor, krahas dënimit me burgim, me ligjin 
nr. 144, datë 2.5.2013).)

Viktima të dhunës – janë të gjithë individët, grupet e individëve apo familjet, të cilat 
janë viktima dhe/ose viktima të mundshme të dhunës, përfshirë dhunën në familje ose 
abuzimet, sipas legjislacionit në fuqi.2 (Ligji Nr. 121/2016, “Për Shërbimet e Kujdesit 
Shoqëror Në Republikën e Shqipërisë”)

Viktimë e trafikimit – është personi fizik që është objekt i trafikimit të qenieve njerëzore, 
sipas përkufizimit të shkronjës “e”, të nenit 4, të ligjit nr. 9642, datë 20.11.2006, “Për 
ratifikimin e konventës së Këshillit të Europës “Për masat kundër trafikimit të qenieve 

2 (Ligji Nr. 121/2016, “Për Shërbimet e Kujdesit Shoqëror Në Republikën e Shqipërisë”)

2 (Ligji Nr. 121/2016, “Për Shërbimet e Kujdesit Shoqëror Në Republikën e Shqipërisë”)

njerëzore”. (Ligji Nr. 121/2016, “Për Shërbimet e Kujdesit Shoqëror Në Republikën e 
Shqipërisë”)

Viktimë e mundshme trafikimi – është personi, për të cilin/të cilën, agjencitë/
institucionet përgjegjëse për identifikim fillestar, bazuar në treguesit/indikatorët/
dritën e rrethanave të veçanta të rasteve, në të cilën, të paktën tre ose më shumë 
elementë përbëjnë dyshimin e arsyeshëm se personi mund të jetë trafikuar. (Dokumenti 
i Procedurave Standarde të Veprimit për Mbrojtjen e Viktimave dhe Viktimave të 
Mundshme të Trafikimit).

Shërbime të kujdesit shoqëror – është një sistem i integruar dhe i organizuar 
përfitimesh dhe lehtësish, të cilat ofrohen nga profesionistë të fushave përkatëse të 
subjekteve publike ose jopublike, me qëllim sigurimin e mirëqenies, pavarësisë dhe 
përfshirjes shoqërore të individëve e të familjeve që kanë nevojë për kujdes shoqëror.
(Ligji Nr. 121/2016, “Për Shërbimet e Kujdesit Shoqëror Në Republikën e Shqipërisë”)

Shërbime rezidenciale – janë shërbime të kujdesit njëzetekatërorësh dhe afatgjatë 
për individë në nevojë (fëmijë ose të rritur), të ofruara në qendrat rezidenciale, publike 
dhe jopublike.(Ligji Nr. 121/2016, “Për Shërbimet e Kujdesit Shoqëror Në Republikën 
e Shqipërisë”)

Shërbime komunitare – janë shërbime që ofrohen në qendra komunitare lokale ose 
në mjedise të tjera, si shërbimet e kujdesit ditor apo të zëvendësimit të përkohshëm 
të kujdestarit për të gjitha kategoritë e përfituesve të shërbimeve të kujdesit shoqëror.
(Ligji Nr. 121/2016, “Për Shërbimet e Kujdesit Shoqëror Në Republikën e Shqipërisë”)

Shërbime parashoqërore – janë shërbime që përfshijnë informimin e përfituesve të 
shërbimeve të kujdesit shoqëror nga ofruesit e shërbimeve, ndihmën për përfituesit 
në përcaktimin e nevojave të tyre, vlerësimin fillestar, mbështetjen dhe ndihmën për 
zgjedhjen që u përshtatet nevojave të përfituesit në sistemin e shërbimeve shoqërore. 
(Ligji Nr. 121/2016, “Për Shërbimet e Kujdesit Shoqëror në Republikën e Shqipërisë”)

Shërbime në familje – janë shërbime të kujdesit shoqëror që ofrohen në familje 
për kategoritë në nevojë, që e kanë të pamundur të marrin shërbime komunitare, 
ditore dhe rezidenciale. (Ligji Nr. 121/2016, “Për Shërbimet e Kujdesit Shoqëror Në 
Republikën e Shqipërisë”)

Shërbime të specializuara – janë shërbimet e ofruara nga profesionistë të profilizuar 
në specialitete të ndryshme. Këto shërbime ofrohen në nivel qarku/rajonal dhe bashkie 
për fëmijët me çrregulime pervazive të zhvillimit, prapambetje mendore, çrregullime në 
komunikim, në nevojë për aftësim fizik, fëmijët e abuzuar seksualisht, fëmijët në konflikt 
me ligjin, si dhe gratë e vajzat e abuzuara, të dhunuara apo të trafikuara, si dhe të gjitha 
kategoritë që kanë nevojë për shërbime të tilla.(Ligji Nr. 121/2016, “Për Shërbimet e 
Kujdesit Shoqëror Në Republikën e Shqipërisë”)

Shërbimi i këshillimit me telefon ose on-line – është shërbimi i ofruar nëpërmjet 
linjës telefonike 24 orë në 7 ditë të javës, për mbështetjen, këshillimin në krizë dhe 
referimin e rasteve të dhunës në familje dhe mbrojtjes së Fëmijëve, sipas protokollove 
të hartuara dhe të miratuara. (Ligji Nr. 121/2016, “Për Shërbimet e Kujdesit Shoqëror 
Në Republikën e Shqipërisë”)

Përfitues i shërbimeve të kujdesit shoqëror – është subjekti, individi ose familja që 
përmbush kushtet për të përfituar të drejtat nga shërbimi shoqëror. (Ligji Nr. 121/2016, 
“Për Shërbimet e Kujdesit Shoqëror Në Republikën e Shqipërisë”)

Punonjës i shërbimeve sociale – është i punësuari në shërbim të kategorive përfituese 
të shërbimeve të kujdesit shoqëror, si pjesë e sistemit publik dhe jopublik të ofrimit 
të shërbimeve të kujdesit shoqëror. (Ligji Nr. 121/2016, “Për Shërbimet e Kujdesit 
Shoqëror Në Republikën e Shqipërisë”)

Menaxhim i rastit – është sigurimi dhe bashkërendimi i referimit të individëve në 
nevojë për kujdes shoqëror në të gjithë procesin e ofrimit të shërbimit, sa herë që të 
jetë e nevojshme, deri në integrimin e plotë të tyre. (Ligji Nr. 121/2016, “Për Shërbimet 
e Kujdesit Shoqëror Në Republikën e Shqipërisë”)

Njësi të qeverisjes vendore – janë bashkitë dhe qarqet, sipas përcaktimit në 
legjislacionin në fuqi për ndarjen administrativo-territoriale të njësive të qeverisjes 
vendore. (Ligji Nr. 121/2016, “Për Shërbimet e Kujdesit Shoqëror Në Republikën e 
Shqipërisë”)



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e

15

3 Dokumenti i Procedurave Standarde të Veprimit për Mbrojtjen e Viktimave dhe Viktimave të 
Mundshme të Trafikimit (PSV). (2018). Faqe 69.

Punonjës social i njësisë së qeverisjes vendore – është profesionisti, sipas legjislacionit 
përkatës në fuqi, në njësitë e vlerësimit të nevojave dhe referimit të rasteve, që do të jetë 
përgjegjës për identifikimin e nevojave, referimin, menaxhimin dhe ndjekjen në vazhdim 
të rasteve. (Ligji Nr. 121/2016, “Për Shërbimet e Kujdesit Shoqëror Në Republikën e 
Shqipërisë”)

Riintegrimi - Riintegrim i personave të trafikuar” – është procesi i rikuperimit dhe 
përfshirjes sociale dhe ekonomike pas një përvoje trafikimi. Përfshin vendosjen në një 
mjedis të sigurt dhe të qëndrueshëm, akses në standard jetese të arsyeshëm, mirëqenie 
fizike dhe mendore dhe mundësi për zhvillim personal, social, ekonomik dhe akses në 
mbështetje sociale dhe emocionale. Një aspekt qendror i riintegrimit të suksesshëm 
është ai i fuqizimit, mbështetjes së viktimave për të zhvilluar aftësitë drejt pavarësisë 
dhe vetëmjaftueshmërisë dhe për t’u përfshirë në mënyrë aktive në rikuperimin dhe 
riintegrimin e tyre3.



Deklarata e Kombeve të Bashkuara “Për Eliminimin e Dhunës ndaj Grave” e 
përkufizon dhunën ndaj grave si “çdo akt dhune me bazë gjinore që sjell ose ka gjasa 
të sjellë lëndime ose vuajtje fizike, seksuale ose psikologjike të grave, përfshirë edhe 
kanosjet për akte të tilla, shtrëngime apo heqjen arbitrare të lirisë, qoftë kur ndodhin 
në jetën publike, ashtu edhe në jetën private”. Dhuna ndaj grave dhe vajzave është një 
shkelje e të drejtave të njeriut, dhe e të drejtave e lirive themelore (CEDAW).1

Në Shqipëri, 1 në 2 gra, ose 52,9 % e grave pohojnë se kanë përjetuar të paktën 
një herë dhunë gjatë jetës së tyre nga partneri, dhe 36,6 % e grave pohojnë se 
aktualisht janë duke përjetuar dhunë (INSTAT, 2020).2 Forma më e shpeshtë e dhunës 
seksuale e përjetuar nga gratë e moshës mbi 15 vjeç nga një jo-partner është kryerja e 
marrëdhënieve seksuale në gjendje të dehur ose nën efektin e drograve (INSTAT 2020, 

1 UN Convention on the Elimination of all forms of Discrimination Against Women (CEDAW)
2 INSTAT. (2020). Burrat dhe Gratë në Shqipëri. Faqe 37.

SHQYRTIMI I LITERATURËS
2.1. Fenomeni i trafikimit të qenieve njerëzore dhe dhunës ndaj grave 

dhe vajzave, Shqipëria ende nën petkun e një kulture të dominimit 
të dhunës me bazë gjinore

KREU II.

“Në Shqipëri, si edhe në vende të tjera, nocione të tilla si tradita shumë shpesh mund të 
shërbejnë si pretekst për aktet e dhunës ndaj grave, të cilat akuzohen se kanë shkelur 
kode tradicionale të sjelljes, megjithëse ato mund t’u jenë përmbajtur më së miri roleve 
të tyre ...”

(Amnesty International, 2006, f.4)

f.37).3 Të dhënat që vinë nga Instituti i Statistikave (2020), reflektojnë një situatë ende 
shqetësuese për gjendjen e dhunës nën të cilën ndodhen gratë në Shqipëri. Statistikat e 
krimeve dhe drejtësisë penale nga INSTAT pasqyrojnë të dhëna të cilat evidentojnë se në 
vitin 2019, persona të dëmtuar nga veprat penale numërohen 18.858, prej ku 5.051 janë 
gra, pra rreth 26,8 % e totalit.4

Një fenomen që prek thellësisht “shëndetin” e shoqërisë në secilën qelizë të saj është 
dhe trafikimi i qënieve njerëzore, veçanërisht një vend si Shqipëria që ka vuajtur prej vitesh 
pasojat e rënda të këtij fenomeni malinj.

Shqipëria ende evidentohet si një vend origjine për trafikimin e grave që bien pre 
dhe i nënshtrohen shfrytëzimit për prostitucion dhe punë të detyruar. Varfëria dhe 
pamundësia për të punuar, arsimuar, si dhe mungesa e alternativave rradhiten disa nga 
faktorët kryesorë që çojnë femrat, burrat dhe fëmijët drejt trafikimit, duke u bërë viktima 
të këtij krimi (Strategjia e Luftës kundër Trafikimit të Personave dhe Planit të Veprimit 
2014-2017).5

Faktorët karakteristik nxitës të këtij fenomeni në Shqipëri ndër vite kanë qenë niveli i 
ulët ekonomik e sidomos i femrave në zonat rurale, niveli i lartë i papunësisë sidomos ndër 
femrat, pozita sociale e femrës në disa zona sidomos rurale, mungesa e informimit në lidhje 
me rrezikun e trafikimit dhe format e rekrutimit, mungesa e stabilitetit socio-ekonomik 
dhe politik në vend, paaftësia e organeve të shtetit për të goditur krimin, të qënit në 
kufi me vendet e destinacionit dhe kontrolli kufitar i dobët, lëvizjet masive migruese, etj 
(A.Koca., 2013, f.7).6

Po ashtu, dhuna ndaj grave dhe vajzve është një fenomen me rrenjë të thella në 
normat shoqërore dhe kulturën patriarkale mbizotëruese në shoqërinë Shqiptare. Dhuna 
ndaj grave dhe vajzave vijon të mbahet e fshehtë dhe përforcohet nga normat shoqërore, 
INSTAT (2020) pati evidentuar në anketën “Dhuna ndaj Grave dhe Vajzave në Shqipëri” 
se, 46,5 % e pjesëtarëve të komunitetit ku gratë e dhunuara jetojnë, besojnë se dhuna në 
familje duhet toleruar për të mbajtur familjen të bashkuar. Në të njëjtën kohë, dhuna fizike 
që përjetohet nga gratë në familje shihet kryesisht si faj i pjesshëm i tyre, dhe bërja publike 
e përjetimit të dhunës jashtë rrethit familjar konsiderohet e turpshme (f.37).7

3 INSTAT. (2020). Burrat dhe Gratë në Shqipëri. Faqe 37.
4 INSTAT. (2020). Burrat dhe Gratë në Shqipëri. Faqe 95, 96.
5 Strategjia e Luftës kundër Trafikimit të Personave dhe Planit të Veprimit 2014-2017
6 A. Koca. (2013). Trafikimi i qënieve njerëzore. Këndvështrimi juridik. 5-23. Në IOM Albania. (2013). 
Kuadri ligjor mbi trafikimin e qënieve njerëzore në Shqipëri dhe sfidat e hasura në praktikën gjyqësore.
7 INSTAT. (2020). Burrat dhe Gratë në Shqipëri. Faqe 37.



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e
18

Një problem që ende vazhdon të jetë prezent në Shqipëri dhe të përforcojë 
dhunën ndaj grave dhe heshtjen ndaj fenomeneve si trafikimi i grave dhe vajzave është 
mbizotërimi dhe thellimi i kulturës dhe traditave patriarkale dhe të dhunshme ndaj tyre.
(Amensty International, 2006,f.16).8 Ndarja e theksuar e roleve gjinore, përkrahja e 
dhunës, normat e zakonet shoqërore të nderit dhe turpit, si dhe konfliktet ndër breza 
në familje janë një pjesë e shkaqeve që përkrahin dhe mbajnë ende të gjallë dhunën ndaj 
vajzave dhe grave në Shqipëri (INSTAT, 2019, f.12).9

Trafikim i personave sipas Kodit Penal të Republikës së Shqipërisë, Nenit 110/a, do 
të thotë, “Rekrutimi, transportimi, transferimi, fshehja ose pritja e personave nëpërmjet 
kërcënimit ose përdorimit të forcës apo formave të tjera të shtrëngimit, rrëmbimit, 
mashtrimit, shpërdorimit të detyrës ose përfitimit nga gjendja shoqërore, fizike apo 
psikike ose dhënies apo marrjes së pagesave ose përfitimeve për të marrë pëlqimin 
e personit që kontrollon një person tjetër, me qëllim shfrytëzimin e prostitucionit 
të të tjerëve ose formave të tjera të shfrytëzimit seksual, të punës ose shërbimeve 
të detyruara, të skllavërimit ose formave të ngjashme me skllavërimin, të vënies në 
përdorim ose transplantimit të organeve, si dhe formave të tjera të shfrytëzimit”.10

Përballja me fenomenin e trafikimit dhe dhunës ndaj grave e vajzave në kultura 
dhe shoqëri të ndryshme, të kuptuarit e këtij fenomeni brenda një shoqërie të caktuar 
dhe angazhimi për t’u përballur me të është e rëndësishme për zhvillimin e nismave 
parandaluese, reformave legjislative dhe hartimin e politikave, si dhe zhvillimin dhe 
mbështetjen e ndërhyrjeve në sistemet e mbrojtjes dhe riintegrimit për viktimat dhe të 
mbijetuarat e trafikimit.

2.2.	 Shtrirja dhe përhapja e fenomenit të trafikimit  		
	 të grave dhe vajzave në Shqipëri 

Gjatë pesë viteve të fundit, Shqipëria ende vijon të evidentohet si një vend ku 
trafikantët e qënieve njerëzore shfrytëzojnë viktimat vendase dhe të huaja në Shqipëri, 

8 Amnesty International. (2006). Shqipëria - Dhuna kundër grave në familje: “Nuk është turpi i saj”. Faqe 16
9 INSTAT. (2019). Vrojtim Kombëtar me Bazë Popullatën 2018. Dhuna ndaj Grave dhe Vajzave në Shqipëri. 
Faqe 12 
10 Ligji Nr. 9188, datë 12.2.2004, “Për disa shtesa dhe ndryshime në Ligjin Nr. 7895, datë 27.1.1995
’Kodi Penal i Shqipërisë’ i ndryshuar”, neni 110/a

e po ashtu trafikantët shfrytëzojnë viktimat nga Shqipëria jashtë vendit. Sipas raportit 
të Departamentit të Shtetit, të SHBA-ve (2019), viktimat shqiptare të trafikimit i 
nënshtrohen trafikimit seksual kudo në Evropë, veçanërisht në Kosovë, Greqi, Itali, 
Belgjikë, Gjermani, Zvicër, Maqedoni e Veriut, Norvegji, Holandë dhe Mbretërinë e 
Bashkuar (f.7,8). Vihet re gjithashtu, se femrat dhe të miturit shqiptarë i nënshtrohen 
trafikimit seksual dhe punës së detyruar edhe brenda vendit, veçanërisht gjatë sezonit 
turistik. Trafikantët e qenieve njerëzore shfrytëzojnë viktimat vendase dhe të huaja në 
Shqipëri, nëpërmjet formave të ndryshme apo premtimeve të rreme të tilla si oferta për 
martesë apo punësim, në mënyrë që më pas për t’i detyrojnë viktimat të përfshihen në 
trafikimin seksual. (Departamenti i Shtetit, SHBA, 2019, f.7,8)11

Qeveria shqiptare dhe OJF-të identifikuan 95 viktima trafikimi dhe viktima të 
mundshme të trafikimit (105 në vitin 2017). Nga këto, 28 ishin të rritur dhe 67 ishin 
fëmijë (49 të rritur dhe 56 fëmijë në vitin 2017), 60 ishin femra dhe 35 meshkuj (80 
femra dhe 25 meshkuj në vitin 2017) dhe një ishte e huaj (nëntë viktima të huaja në vitin 
2017). Autoritet identifikuan 93 persona si viktima të mundshme dhe dy u identifikuan 
zyrtarisht si viktima (79 viktima të mundshme dhe 26 të identifikuar zyrtarisht si 
viktima në vitin 2017). Sipas raportit të Departamentit të Shtetit, të SHBA-ve (2019), 
“institucionet shqiptare nuk mundën të japin detaje mbi llojin e shfrytëzimit për të gjitha 
viktimat, si zyrtarisht edhe të mundshme, 36 iu nënshtruan trafikimit seksual, 25 punës 
së detyruar dhe 27 lypjes së detyruar (f.3, 4)”.

Policia e shtetit shqiptar (PSH) hetoi 38 raste trafikimi me 51 të dyshuar (69 raste 
me 80 të dyshuar në vitin 2017); nëntë nga këta të dyshuar u hetuan për trafikim të 
fëmijëve (22 në vitin 2017) dhe 42 për trafikim të rriturish (58 në vitin 2017). Gjykatat 
dënuan pesë trafikantë (shtatë në vitin 2017); katër për trafikim të fëmijëve (një në vitin 
2018) dhe një për trafikim të rriturish (gjashtë në vitin 2017). Të gjithë trafikantët e 
dënuar morën dënime me burg, Gjykata e apelit shqyrtoi dhe la në fuqi vendimet për 
pesë trafikantë (Departamenti i Shtetit, SHBA, 2019, f.3).

Shqipëria ka një histori të nisur vite më parë si një vend origjine, tranziti dhe 
destinacioni për trafikun e qenieve njerëzore (Ajdini.J, 2012).12Fenomen që vazhdon 
ende të ketë një impakt në gjenerimin e të ardhurave të jashtëligjshme, dhe arrin të 
vërë në dukje brishtësinë e institucioneve shqiptare. Raporti i Komisionit Europian 

11 Departamenti i Shtetit, SHBA. (2019). Raporti mbi Trafikimin e Personave 2019 – Shqipëria. Burimi 
Online: https://al.usembassy.gov/ëp-content/uploads/sites/140/TIP_Alb.pdf
12 Juliana Ajdini. (2012). Problemet Sociale. Faqe. 174, 175.

(2019) ka nxjerr në pah se puna e institucioneve, në evidentimin, ndjekjen dhe hetimin 
e rasteve të trafikimit të qenieve njerëzore është e pamjaftueshme dhe nuk zhvillohet 
në mënyrë të qëndrueshme dhe periodike. KE (2019) pati rekomanduar një sërë hapash 
që duhet të ndërmerrte Qeveria Shqiptare në këtë kuadër si identifikimi i hershëm i 
rasteve të trafikimit, përmirësimi dhe zgjerimi i bashkëpunimit me fqinjët dhe aktorët 
ndërkombëtarë, shtimin e përpjekjeve për riintegrimin e suksesshëm të viktimave, 
mbrojtjen e duhur të viktimave që kanë rënë pre e trafikimit dhe forcimin e sistemit 
kriminal gjyqësor.13

Në vazhdën e shqetësimeve të shprehura nga Komisioni, evidentohet mungesa e 
kapaciteteve pritëse dhe financiare në strehëzat për gratë dhe vajzat e trafikuara apo 
viktima të dhunës. Gjithashtu, vihet re mungesa e informimit dhe ndërgjegjësimit për 
të drejtën dhe mënyrat për të përfituar nga aksesi në shërbimet sociale dhe strehëzat, 
veçanërisht tek gratë dhe vajzat që bëjnë pjesë në komunitetet më vulnerabël si Rom 
dhe Egjiptian.1415

Sipas raportit të Prokurorisë së Përgjithshme (2019), mbi gjendjen e kriminalitetit 
për veprat “Trafikimi i personave të rritur” dhe “Trafikimi i të miturve” të parashikuara 
nga nenet 110/a e 128/b të Kodit Penal, janë regjistruar 25 procedime penale, prej të 
cilëve 3 procedime me 6 të pandehur janë dërguar për gjykim ose krahasuar me vitin 
2018 me rritje 13 % të numrit të procedimeve të regjistruara dhe 50 % të numrit të 
procedimeve të dërguara për gjykim për këto vepra (f.11). Pesha specifike që zë trafikimi 
i personave të rritur në grupin e veprave penale “Kundër trafiqeve të paligjshme” në 
vitin 2019 është 6,44 %. Nga të dhënat statistikore vërehet një tendencë në rritje e 
procedimeve të regjistruara për veprën penale të parashikuar nga neni 110/a i Kodit 
Penal “Trafikimi i personave të rritur” në vitin 2019, prej 11,76 % në krahasim me vitin 
2018, nga 17 në 19 procedime. Numri i procedimeve të dërguara në gjykatë është rritur 
nga 1 procedim me 3 të pandehur në vitin 2018, në 2 procedime me 4 të pandehur për 
vitin 2019 (f.256). Trafikimi i të miturve në grupin e veprave penale “Kundër trafiqeve 
të paligjshme” në vitin 2019 është 2,03 % ndërsa në vitin 2018 ka qenë 1,76 %. Numri 

13 European Commission. (2019). Albania 2019 Report. Accompanying the document Communication 
from the Commission to the European Parliament, the Council, the European Economic and Social Com-
mittee and the Committee of the Regions 2019 Communication on EU Enlargement Policy. Faqe 35, 36. 
14 European Commission. (2019). Albania 2019 Report. Accompanying the document Communication 
from the Commission to the European Parliament, the Council, the European Economic and Social Com-
mittee and the Committee of the Regions 2019 Communication on EU Enlargement Policy. Faqe 28.
15 Po aty. Faqe 28.

i procedimeve të regjistruara për veprën penale të parashikuar nga neni 128/b i Kodit 
Penal “Trafikimi i të miturve”, në vitin 2019 është 6, ndërsa në vitin 2018 ka qenë 5, 
ndërkohë numri i procedimeve të dërguara në gjykatë është 1, po aq sa në vitin 2018. 
Edhe dënimet, në vitin 2019 rezultojnë po aq sa në vitin 2018, konkretisht 4 të dënuar 
(f.256).16

2.3. Progresi i Shqipërisë në rrafshin legjislativ për të 
drejtat dhe mbrojtjen e grave dhe vajzave, viktima të 
dhunës me bazë gjinore.

Zhvillimi në rrafshin legjislativ në Shqipëri për mbrojtjen e grave dhe vajzave nga 
fenomeni i trafikimit të qenieve njerëzore dhe dhunës ka njohur progres të vazhdueshëm. 
Përmirësimet kanë qenë të shumta, në kuadër të trafikimit dhe dhunës ndaj grave, prej ku 
zhvillimet datojnë nga viti largët 1993, kur Shqiperia ratifikoi, Konventën për Eliminimin 
e të Gjitha Formave të Diskriminimit Ndaj Grave (CEDAW), si dhe protokollin e saj 
opsional në 2003. Kuadri ligjor në lidhje me mbrojtjen e grave në Shqipëri ka vijuar të 
përmirësohet në mënyrë të vazhdueshme gjatë viteve përmes ratifikimit të një sërë 
konventash, traktatesh, amendamentesh dhe të një sërë dokumentesh të rëndësishëm 
ndërkombëtare si Deklarata Universale e të Drejtave të Njeriut, Platforma për Veprim 
e Pekinit, Axhenda 2030 për Zhvillim të Qëndrueshëm, dhe Konventa e Stambollit, por 
jo vetëm.

Një ndër dokumentet ndërkombëtare më të rëndësishme që krijoi bazën për 
të luftuar Trafikimin e Njerëzve është Konventa e OKB kundër Krimit te Organizuar 
Transnacional, si dhe dy protokollet e saj shtese të ratifikuar nga Shqipëria me Ligjin Nr. 
8920, datë 11.7.2002, Për Ratifikimin e “Konventës së Kombeve të Bashkuara Kundër 
Krimit të Organizuar Ndërkombëtar” dhe dy Protokolleve shtesë të saj, “Protokolli 
Kundër Trafikimit të Migrantëve në Rrugë Tokësore, Ajrorë dhe Detare” dhe “Protokolli 
mbi Parandalimin, Pengimin dhe Ndëshkimin e Trafikut të Personave, veçanërisht të 
Grave dhe Fëmijëve (Protokolli i Palermos)”.

16 Prokuroria e Përgjithshme. (2019). Raport i Prokurorit të Përgjithshëm mbi gjëndjen e kriminalitetit 
për vitin 2019. Burimi Online: http:/www.pp.gov.al/ëeb/kuvendit_raporti_vjetor_2019_28_3_2020_pp_
perf_1864.pdf



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e
22

Që prej ratifikimit të Protokollit të Kombeve të Bashkuara për Trafikimin e 
Personave, Shqipëria e ka përfshirë këtë vepër penale në legjislacionin e saj.17

Zhvillimet kryesore në legjislacion kanë ardhur pas vitit 2006. Një element jetik 
dhe i një rëndësie të veçantë në mbështetjen e luftës kundër trafikimit ka qenë Konventa 
e Këshillit të Evropës “Për Masat kundër Trafikimit të Qenieve Njerëzore”, ratifikuar me 
ligjin nr. 9642, datë 20.11.2006, si akti më i plotë juridik ndërkombëtar për luftën kundër 
trafikut të qënieve njerëzore.18

Shqipëria ka hedhur hapa pozitiv në procesin e miratimit të kuadrit normativ për 
barazinë gjinore dhe forcimin e të drejtave të njeriut, duke përafruar kuadrin legjislativ 
me atë të Bashkimit Europian.19 Në raportin e Komisionit Europian, është vlerësuar 
ndryshimi dhe përafrimi i Ligjit Nr. 47/2018 “Për Masa Ndaj Dhunës në Marrëdhëniet 
Familjare” me Konventën e Stambollit dhe Konventën “Për Eliminimin e të Gjitha 
Formave të Dhunës Kundër Grave (CEDAW)”. 20

Sjellim në vëmendje edhe ndryshimet e fundit që i janë bërë ligjit në fund të vitit 
2020 “Ligji 125/2020 Për disa ndryshime në ligjin Nr. 9669 datë 18.12.2006 “Për Masa 
Ndaj Dhunës në Marrëdhëniet Familjare”, ndryshime të cilat rrisin masat e mbrojtjes 
për viktimat e dhunës duke i bërë ato më efektive dhe parashikojnë masa të tjera shtesë 
edhe për rehabilimin e dhunuesit.  Këto ndryshime kanë siguruar forcimin e masave 
mbrojtëse për viktimat dhe të mbijetuarat e dhunës. 

Në përputhje me Marrëveshjen e Stabilizim Asociimit (MSA), Shqipëria vijon 
të jetë në proces të përafrimit të legjislacionit me të drejtën e BE-së në fushën e 
luftës kundër trafikimit të qenieve njerëzore, sidomos me Direktivën 2011/36/EU të 
Parlamentit Europian dhe Këshillit të 5 prillit 2011 për parandalimin dhe luftën kundër 
trafikimit të qenieve njerëzore dhe mbrojtjen e viktimave të tij; Direktivën e Këshillit 
2004/81/EC e 29 prillit 2004 për lejet e qëndrimit që i jepen shtetasve të vendeve 
të treta që janë viktima të trafikimit të qenieve njerëzore ose që kanë qenë objekt 

17 Konventa e Kombeve të Bashkuara Kundër Krimit të Organizuar Nderkombëtar, të ratifikuar me 
ligjin nr. 8920, datë 11.07.2002 “Për ratifikimin e “Konventës së Kombeve të Bashkuara Kundër Krimit të 
Organizuar Ndërkombëtar” dhe dy protokolleve shtesë të saj”.
18 Konventa e Këshillit të Europës “Për masat kundër trafikimit të qënieve njerëzore “, e ratifikuar nga 
Parlamenti shqiptar me ligjin nr. 9642 datë 20.11.2006.
19 European Commission. (2019). Albania 2019 Report. Accompanying the document Communication 
from the Commission to the European Parliament, the Council, the European Economic and Social 
Committee and the Committee of the Regions 2019 Communication on EU Enlargement Policy. Faqe 14.
20 Po aty. Faqe 28.

i një veprimi për lehtësimin e imigracionit të paligjshëm dhe që bashkëpunojnë me 
autoritetet kompetente; Direktivën e Këshillit 2004/80/EC e 29 prillit 2004 në lidhje me 
dëmshpërblimin e viktimave të krimit; dhe Vendimin Kuadër 2001/220/JHA të 15 marsit 
2001 të Këshillit të Bashkimit Europian për pozitën e viktimave në proces penal.

Në legjislacionin shqiptar janë bërë ndryshime të vazhdueshme për të përafruar 
kuadrin ligjor me standardet ndërkombëtare. Duke vlerësuar progresin e vazhdueshëm, 
duhet theksuar se drejtësia penale në fushën e anti-trafikimit përqëndrohet kryesisht 
në ndjekjen penale të autorëve, ndërkohë që vitet e fundit është shtuar vëmendja për 
përmirësimin e mbrojtjes së viktimave. 

Vitet e fundit, në kuadër edhe të reformës në drejtësi ka një përmirësim të 
legjislacionit edhe në drejtim të rritjes së aksesit në drejtësi për kategoritë në nevojë, 
përfshirë edhe viktimat e dhunës, viktimat e trafikimit dhe në tërësi për viktimat e veprës 
penale. Si akte më të rëndësishme ligjore në këtë drejtim përmendimin amendimet e 
Kodi i Procedurës Penale (ndryshimet me ligjin nr. 35/2017) dhe ligji i ri nr. 111/2017 
“Për ndihmën juridike të garantuar nga shteti”. 

Në vitin 2017, në Kodi Procedurës Penale të Republikës së Shqipërisë pësoi disa 
ndryshime, duke parashikuar dispozita të reja për mbrojtjen e viktimave të trafikimit, 
si dhe duke i kushtuar vëmendje të veçantë përmirësimit të statusit të viktimës gjatë 
procesit penal. Ndryshimet në Kodin e Procedurës Penale, po ashtu parashikojnë se 
veprat penale të trafikimit të personave nuk do të referohen më automatikisht pranë 
Prokurorisë dhe Gjykatës së Krimeve të Rënda, përveç rasteve kur zhvillohen në 
kontekstin e krimit të organizuar (OSBE, 2017).21.

Megjithë përmirësimet ligjore, aksesi në drejtësi dhe ofrimi i ndihmës juridike për 
viktimat e trafikimit mbetet një sfidë ende e pazgjidhur. Sistemi i ngritur nga ligji i ri Nr. 
111/2017 “Për ndihmën juridike të garantuar nga shteti” edhe pse është një zhvillim i 
rëndësishëm, nga pikpamja praktike, nuk garanton ndihmë dhe mbrojtje ligjore efektive 
për viktimat e trafikimit. Viktimat e trafikimit janë konsideruar si kategori e veçantë për 
përfitimin e ndihmës juridike por sërish ligji kërkon plotësimin e një procedure me disa 
kërkesa për dokumente, të cilat nuk mund të sigurohen nga viktimat e trafikimit. OJF-të e 
autorizuara për ofrimin e ndihmës juridike do të përfitojnë nga skema shtetërore vetëm 
për ofrimin e ndihmës juridike parësore dhe jo për ndihmën dytësore (pëfaqësimin në 

21 OSBE në Shqipëri. (2017). Komentar i veprave penale të trafikimit të qënieve njerëzore. Të drejtat e 
viktimave të trafikimit gjatë procesit penal. 

gjykatë) për të cilën ka më shumë nevojë një viktimë trafikimi. Ndryshimet e fundit të 
Kodit të Procedurës Penale lidhur me kompetencën e trajtimit të rasteve të trafikimit, 
e cila u ka kaluar Prokurorive dhe Gjykatave të Rretheve ka vështirësuar trajtimin e 
këtyre rasteve përfshirë edhe ofrimin e ndihmës ligjore sepse mungojnë kapacitet dhe 
strukturat e specializuara në nivel vendor për garantimin e një shërbimi tillë. Amendimet 
e Kodit të Procedurës Penale sjellin një përmirësim të statusit të viktimës në procesin 
penal, por zbatimi me efektivitet i tyre kërkon përpjekje dhe një frymë mbështetëse nga 
të gjitha organet dhe profesionistët e sistemit të drejtësisë (OSBE, 2017).22

2.4.	Një panoramë e përgjithshme mbi shërbimet 
riintegruese dhe rehabilituese për të mbijetuarat 		
e dhunës me bazë gjinore

Institucionet shtetërore, rrethi i parë i shërbimeve 					   
për të mbijetuarat e dhunës me bazë gjinore 

Gratë dhe vajzat të mbijetuara nga dhuna me bazë gjinore kanë mundësinë t’i 
drejtohen një sërë institucioneve në nivel qendror dhe vendor. Rrethi i parë i shërbimeve 
përfshin Drejtoritë e Shërbimit Social në Bashki, Drejtoritë Rajonale të Shërbimit 
Social Shtetëror dhe Komisariatet e Policisë së Shtetit, si dhe një sërë institucionesh 
të tjera qendrore dhe vendore. Sipas strukturës këto institucioneve kanë specialistë 
përkatës që merren më çështjet e trafikimit të personave. Po ashtu, Njësitë e Mbrojtjes 
së Fëmijëve duhet të luajnë rolin e një partneri të rëndësishëm në identifikimin dhe 
referimin e rasteve të trafikimit të vajzave dhe grave. Këto institucione kanë detyrimin 
të marrin masa për mbrojtjen e viktimave, duke përfshirë urdhrin paraprak të mbrojtjes 
së menjëhershme (UPMM), të lëshuar nga punonjësit e Policisë së Shtetit ose struktura 
e Policisë së Shtetit si dhe urdhrin e mbrotjes (UM) të lëshuar nga Gjykata. Këto 
entitete kanë detyrimin për të informuar, mbështetur dhe ofruar shërbime të tjera, si 
ndihmë mjekësore, këshillim psiko-social, ndihmë ligjore, dhe strehim në strehëzat e 
emergjencës (UN Women Shqipëri, 2013, f.3).23

22 OSBE në Shqipëri. (2017). Komentar i veprave penale të trafikimit të qënieve njerëzore. Të drejtat e 
viktimave të trafikimit gjatë procesit penal. 
23 UN Women, Shqipëri. (2013). Harta e Shërbimeve. Në ndihmë të grave e vajzave, viktima apo viktima 
të mundshme të trafikimit.

Për të mbështetur riintegrimin e grave dhe vajzave viktima të trafikimit, qeveria e 
Shqipërisë ka sjellë në jetë Planin Kombëtar për riintegrimin socio-ekonomik të grave 
dhe vajzave VT apo VMT, si pjesë e pandarë e Strategjisë Anti-trafikim. Ky Plan Veprimi 
mbulon aspektin e riintegrimit socio-ekonomik të grave dhe vajzave VT dhe VMT 
në fushat e fuqizimit ekonomik, në terma të të drejtave të pronësisë, punësimit dhe 
formimit profesional; strehimit; arsimimit si dhe të shërbimeve të kujdesit social (MB & 
IOM, 2016).24

Shërbimet për të mbijetuarat e dhunës me bazë gjinore funksionojnë në pjesën 
më të madhe të vendit, këto shërbime përfshijnë si nismat afatshkurtra si mbrojtja 
e menjëhershme, siguria, ndihma mjekësore, strehimi, transportimi në një banesë të 
sigurt, dhënia e informacionit dhe asistencës për marrjen e urdhrave të mbrojtjes (UM), 
referimi në shërbime të mëtejshme, etj. Shërbimet afatgjata, si mbështetja me punësim, 
asistencë sociale, strehim, këshillim ligjor dhe ndihmë me procedurat e divorcit, 
këshillim dhe psiko-terapi, ndihmë për fëmijët, etj (Kocaqi.M, Plaku.A, &Wittberger. 
D, 2016, f.41,42,43).25 Në nivel vendor disponueshmëria dhe tipologjia e shërbimeve 
multidisiplinare vazhdon të jetë e kufizuar dhe e nënfinancuar, përtej përpjekjeve 
individuale të bëra nga disa bashki për të përmirësuar rrjetin e shërbimeve në terren sa 
i takon strehëzave të emergjencës, strehimit afatgjatë dhe fuqizimit ekonomik të grave 
(MSHMS & UNDP, 2019, f.11-14). 

Planifikimi dhe mbështetja për rehabilitim dhe riintegrim konsiderohet si tërësia 
e veprimeve të ndërmarra nga punonjësit e institucioneve shtetërore dhe joshtetërore 
përgjegjëse për mbrojtjen e viktimave/viktimave të mundshme të trafikimit, në kufijtë 
dhe brenda territorit të RSH-së, si ata të institucioneve vendore, ashtu edhe ata 
qendrore dukë përfshirë minimalisht, vlerësimin e thelluar të nevojave të personave të 
trafikuar për ndihmë dhe mbrojtje me pjesëmarrjen e tij/ saj dhe të prindit/ kujdestarit 
nëse i/e mitur; hartimin e planeve të mbështetjes; ndihmën direkte për rehabilitimin dhe 
riintegrimin/fuqizimin e personit të trafikuar, si dhe informimin e autoritetev përgjegjëse 
për ecurinë e mbështetjes (Dokumenti i Procedurave Standarde të Veprimit për 
Mbrojtjen e Viktimave dhe Viktimave të Mundshme të Trafikimit, 2018, f.69).26 Agjencitë 

24 MB & IOM. (2016). Plan veprimi Për riintegrimin socioekonomik të grave dhe vajzave viktima të trafi-
kimit të personave.
25 Kocaqi.M, Plaku.A, &Wittberger.D (2016). Dosja Gjinore Shqipëri. UN Women & UNDP
26 Dokumenti i Procedurave Standarde të Veprimit për Mbrojtjen e Viktimave dhe Viktimave të 
Mundshme të Trafikimit (PSV). (2018). Faqe 69.

apo institucionet përgjegjëse janë organizatat palë në MKR, të gjitha institucionet, 
organizatatat, sektorët të përfshira në identifikimin fillestar. 

Mekanizmi Kombëtar i Referimit është instrumenti kryesor për bashkërendimin 
e identifikimit dhe referimit në Shqipëri. MKR-ja është krijuar më 18 korrik 
2005, bazuar në Marrëveshjen e Bashkëpunimit për Përmirësimin e Identifikimit 
dhe Ndihmës për Viktimat e Trafikimit. Në vitin 2012, MKR-ja u ripërtëri dhe u 
zgjerua, duke numëruar palë të tjera nënshkruese (Lenja.V., 2015, f.19).27MKR-
të bëjnë përpjekje për të ofruar shërbime të riintegrimit për të mbijetuarat e 
trafikimit posaçërisht me fokus në formimin profesional dhe punësimin, nëpërmjet 
bashkëpunimit me Zyrat Rajonale të Punësimit (ZRP). Evidentohet se kërkohet ende 
përpjekje nga institucionet që MKR-ja të funksionojë plotësisht në mënyrë efektive 
dhe të ofrojë shërbime shumëdisiplinore gjithëpërfshirëse në terren (MSHMS & 
UNDP, 2019, f.12).

Organizatat jofitimprurëse, rrethi i dytë i shërbimeve 				  
për të mbijetuarat e dhunës me bazë gjinore. 

Rrethi i dytë i shërbimeve përfshin organizatat joqeveritare, të cilat ofrojnë 
shërbime për gratë dhe vajzat të rrezikuara apo viktima të trafikimit si ndihma mjekësore, 
mbështetja psikologjike, trajnime dhe kurse profesionale për punësim, etj (UN Women 
Shqipëri, 2013, f.3).28

Në Shqipëri, OJF-të kanë qenë entitetet e para që kanë përkrahur, mbështetur dhe 
përmbushur nevojat e viktimave të trafikimit, duke ofruar shërbimet e nevojshme prej 
viteve 90’, nëpërmjet qëndrave të këshillimit, strehëzave, klinikave ligjore, qendrave të 
rehabilitimit dhe riintegrimit, etj. Roli i organizatave të shoqërisë civile ka qenë vendimtar 
dhe i domosdoshëm në fushatat dhe aktivitetet e ndërgjegjësimit mbi fenomenin e 
dhunës me bazë gjinore e trafikimit, në ofrimin e mbështetjes për viktimat e dhunës, si 
dhe drejtimin e strehëzave për viktimat. Në vitet e fundit, ka pasur një bashkërendim 
të institucioneve qeveritare me punën e OJF-ve, nga ku është investuar dhe Qeveria e 

27 Lenja.V. (2015). Profili i situatave të viktimave të trafikimit dhe përpjekjet për përfshirje sociale. IOM & 
UNDP Albania. Faqe 19. 
28 UN Women, Shqipëri. (2013). Harta e Shërbimeve. Në ndihmë të grave e vajzave, viktima apo viktima 
të mundshme të trafikimit.

Shqipërisë, nën rekomandimet e vazhdueshme të Komitetit të CEDAW dhe entiteteve 
ndërkombëtare si IOM. (Kelly, L., Lovett, J. & Kocaqi., M. 2015).29

Shërbimet e strehimit, këshillimit, ofrimit të ndihmës ligjore falas, riintegruese, etj., 
në pjesën më të madhe të rasteve ofrohen nga organizatat jo-qeveritare, ku përpos 
të qënit të vetmet entitete që ofrojnë shërbime të caktuara, këto entitete hasin në 
problematika si mbështetja financiare e vazhdueshme dhe e qëndrueshme. 

Organizatat joqeveritare si Organizata “Të ndryshëm & Të barabartë” – Tiranë, 
Shoqata “Tjetër Vizion” – Elbasan, Qendra Psiko – Sociale “Vatra” – Vlorë, etj., që 
operojnë në fushën e anti- trafikimit në Shqipëri, kanë pasur një rol thelbësor në 
kuadrin e shërbimeve të ofruara për target – grupin e viktimave të trafikimit, dhunës 
në familje dhe abuzimit seksual. Këto organizata kryesore që ofrojnë shërbime direkte 
për viktimat e trafikimit dhe “Qendra Kombëtare Pritëse për Viktimat e trafikimit” 
– Tiranë e menaxhuar nga shteti kanë krijuar Koalicionin Kombëtar të Strehëzave 
shqiptare (KKSAT) (Të Ndryshëm & Të Barabartë., 2009, f.23,24). Ky koalicion ka 
qenë lokomotiva levizëse për të mbështetur dhe zhvilluar nëpërmjet kontributit dhe 
ekspertizës së tij, iniciativën e ndërmarrë nga Ministria e Punës, Çështjeve Sociale dhe 
Shanseve të Barabarta (sot Ministria e Shëndetësisë dhe Mbrojtjes Sociale) për hartimin 
e Standarteve për shërbimet e përkujdesit shoqëror për personat e trafikuar ose në 
rrezik trafikimi në qendrat rezidenciale, miratuar me vendim të Këshillit të Ministrave, 
nr. 195, dt. 11.04.2007. (Të Ndryshëm & Të Barabartë., 2009, f.24).

Vlera e këtij koalicioni vijon të jetë pamasë në nivel të ekspertizës dhe eksperiencës 
disa vjeçare, në një situatë ku mungon ofrimi dhe mbulimi i plotë i shërbimeve 
rehabilituese dhe riintegruese për viktimat, ofrimi i një pakete të plotë shërbimesh 
rehabilituese dhe riintegruese për VT/VMT nga këto organizata vijon të mbetet i një 
rëndësie jetike për VT.

29 Kelly, L., Lovett, J. & Kocaqi, M. (2015). Albania – Final Report: “Mapping Violence against Women and 
Girls Support Services”. Tirana: Council of Europe & UN Women.

2.5. Shërbimet mbështetëse ekzistuese për rehabilitimin 
dhe riintegrimin e të mbijetuarave të dhunës me 
bazë gjinore. 

2.5.1. Modelet e shërbimeve 

Modelet e shërbimeve dhe ofrimit të asistencë për të mbijetuarat e dhunës 
me bazë gjinore në Shqipëri, ndahen në dy grupe: 1) rezidenciale dhe 2) komunitare 
(jorezidenciale).

Shërbimet jorezidenciale
Në Shqipëri ekzistojnë një sërë shërbimesh jorezidenciale dhe komunitare 

që mundësojnë mbështetjen dhe fuqizimin e të mbijetuarave të dhunës, me qëllim 
lehtësimin në procesin e riintegrimit. Shërbimet jorezidenciale ofrohen nga qëndra 
ditore dhe komunitare. Më konkretisht, këto qëndra ofrojnë gamën e shërbimeve të 
tilla si shërbime të ndihmës ligjore dhe administrative; mbështetje dhe monitorim në 
vazhdimësi; shërbime psikologjike ose shërbime këshillimi; asistencë financiare; formim 
profesional; mbështetje për të gjetur punë; asistencë mjekësore; asistencë për arsimim; 
fushata informuese; riintegrim në shkollë; shoqërim gjatë kthimit vullnetar (Të Ndryshëm 
& Të Barabartë, 2009, f.19, 20).

Qendrat rezidenciale 
Mundësojnë qëndrimin në to të të mbijetuarave të dhunës për një periudhë të 

shkurtër, siç janë qendrat pritëse, ose edhe për një kohë më të gjatë, që janë qendrat 
riintegruese, të cilat ofrojnë mbështetje për riintegrimin afatgjatë. Qendrat rezidenciale 
në Shqipëri janë të hapura ose të mbyllura, qendrat pritëse janë dhe kryesisht qendra të 
mbyllura, ndërsa qendrat riintegruese janë të hapura ose gjysmë të hapura (Të Ndryshëm 
& Të Barabartë., 2009,17, 18). Përveç qendrave që janë në një numër të limituar dhe 
me kapacitete të munguara në pjesën më të madhe të tyre, organizatat jofitimprurëse 
si “Të Ndryshëm & Të Barabartë”, “Vatra” dhe “Tjetër Vizion”, etj., aplikojnë edhe 
mundësitë e strehimit dhe ofrimit të shërbimeve të nevojshme në apartamente të cilat 
janë: apartamente gjysmë të pavarura dhe apartamente me pavarësi të plotë.

Apartamente për të mbijeturat e dhunës me bazë gjinore
Organizata mund të ndihmojnë të mbijetuarat duke i mbështetur financiarisht 

për të marrë apartamente me qera, ose në rastet të pamundura apartamentet mund 
të merren me qera nga organizata/strehëza që po asiston të mbijetuarat e dhunës (Të 
Ndryshëm & Të Barabartë, 2009,17, 18,19 ).30

Qëndrat Pritëse
Qendrat Pritëse synojnë të ofrojnë ndihmën e parë, duke ofruar një paketë bazë 

shërbimesh, me qëllim përmbushjen e nevojave të menjëhershme dhe themelore që 
mund të kenë të mbijetuarat e dhunës dhe nevojën për tu ndjerë të sigurtë. 

Në Shqipëri janë dy qendra pritëse:
1. Qendra Kombëtare Pritëse e Viktimave të Trafikimit (QKPVT) që është e vetmja 

qendër shtetërore, e ngritur në vitin 2003 një institucion që funksionon në vartësi të 
Shërbimit Social Shtetëror. Kjo qendër ofron shërbime direkte për viktimat e trafikimit 
të qenieve njerëzore. 

QKPVT asiston pritjen, akomodimin, rehabilitimin, referimin për integrim dhe 
riatdhesimin (kur përfituesit janë shtetas të huaj), të tre target - grupeve kryesore: (1) 
Gra e vajza të trafikuara dhe në rrezik trafikimi; (2) Fëmijë të trafikuar dhe në rrezik 
trafikimi; dhe (3) Migrantë të parregullt.

2. Qendra Pritëse e Viktimave të Trafikimit “Jetë dhe Shpresë” në Gjirokastër, 
qendra e parë pritëse në kufi me shtetin grek. Kjo qendër pret rastet që referohen nga 
polica, gra dhe fëmijë të cilët trajtohen për një periudhe 7 deri në 10 ditë nga momentet 
e para kur ato mbërrijnë në kufi (Të Ndryshëm & Të Barabartë, 2009, f.18).31

Strehëzat/Qendra Riintegruese afatgjata
Strehëzat/Qendra Riintegruese afatgjata janë qendra që synojnë të riintegrojnë 

dhe kthejnë në jetën aktive të gjithë viktimat e dhunës. Këto qendra ofrojnë shërbime 
riintegruese afatgjata për viktimat e trafikimit. Qendrat Riintegruese në Shqipëri janë:  
Qendra Psikosociale “Vatra”, Organizata “Të Ndryshëm & Të Barabartë” dhe Shoqata 
“Tjetër Vizion”. 

30 Të Ndryshëm & Të Barabartë. (2009). Studim mbi Riinntegrimin Social-Ekonomik të Viktimave të 
Trafikimit në Shqipëri. 
31 Të Ndryshëm & Të Barabartë. (2009). Studim mbi Riinntegrimin Social-Ekonomik të Viktimave të 
Trafikimit në Shqipëri. 

Vlen të theksohet se gjatë procesit të mbledhjes dhe analizës së të dhënave (që në 
më poshtë prezantohet i analizuar dhe argumentuar) shërbimi riintegrues afatgjatë 
konsiderohet si një model tejet i suksesshëm si nga ofruesit edhe nga përdorueset/
përfitueset e shërbimeve. Ndaj në vijim paraqitet një përmbledhje e këtij modeli, në 
mënyrë që të kuptohet dhe vlerësohet në të gjithë përmbajtjen e tij. 

Modeli i riintegrimit të mbijetuarave të dhunës, zhvillohet nëpërmjet akomodimit 
të tyre në strehëza dhe qendrat riintegruese afatgjata, apo mjedise të strehimit. Modeli 
i riintegrimit të të mbijetuarave të dhunës me bazë gjinore realizohet në tri faza:

Faza I - Asistenca fillestare (Akomodimi në një qendër ose në mundësi të tjera jorezidenciale).
Në fazën e parë ofrohen shërbimet bazike për të mbijetuarat, asistencën në këtë fazë 
e mundësojnë të gjitha qendrat në Shqipëri. Shërbimet në fazën e parë përfshijnë: 
strehim, akomodim, veshmbathje, ushqim, asistencë mjekësore, shërbime psikologjike, 
asistencë ligjore, trajnime profesionale, ruajtje dhe siguri fizike 24 orë, ndërmjetësim me 
familjen, komunikim periodik telefonik, takime me familjen, përkthim për përfitueset/sit 
e huaj, transport për shërbimet e tjera, referime në alternativa për riintegrimin afatgjatë. 
(Të Ndryshëm & Të Barabartë, 2009, f.19).32

Faza II - Asistenca afatmesme ( Jeta gjysmë e pavarur për përfitueset në apartamente).
Tre janë organizatat që ofrojnë suport dhe ndjekje të rasti dhe mbështetje për strehim 
pas daljes nga strehëzat për viktimat, “Vatra”, “Të Ndryshëm & Të Barabartë” dhe 
“Tjetër Vizion”. 

Këto organizata mundësojnë strehimin në apartamente të marra me qera nga 
organizata siç aplikohet nga “Vatra” dhe “Tjetër Vizion” ose mbështetja e viktimave për 
strehimin nëpërmjet pagesës të qerasë së shtëpisë siç aplikohet nga “Të Ndryshëm & 
Të Barabartë”.

Gjithashtu, organizatat mbajnë nën mbikëqyrje procesin e riintegrimit duke ofruar 
një gamë të gjërë shërbimesh për të fuqizuar dhe lehtësuar përfshirjen sociale të 
viktimave të trafikimit si punësimi, njohja me burimet e komunitetit, këshillimi, etj (Të 
Ndryshëm & Të Barabartë, 2009, f.19).33

32 Të Ndryshëm & Të Barabartë. (2009). Studim mbi Riinntegrimin Social-Ekonomik të Viktimave të 
Trafikimit në Shqipëri. 
33 Të Ndryshëm & Të Barabartë. (2009). Studim mbi Riinntegrimin Social-Ekonomik të Viktimave të 
Trafikimit në Shqipëri. 

Faza III - Asistenca afatgjatë ( Jeta e pavarur për përfitueset).
Faza e tretë, është hapi i fundit drejt pavarësisë për viktimën. Ky proces kërkon 

kohën dhe mbështetjen e duhur për të mundësuar në mënyrë graduale ri-integrimin 
në jetën normale për të mbijetuarat. Në këtë fazë, organizatat dhe program i tyre i 
ndihmës konsiston në:

Ofrimin e ndihmës për riintegrim nëpërmjet familjes/komunitetit; Informacion 
mbi shërbimet dhe burimet e disponueshme në komunitet, kontaktet e nevojshme/
hartën e shërbimeve; Ndihma e rasteve për krijimin dhe forcimin e marrëdhënieve 
me institucionet e ndihmës në komunitetin ku po jeton; Monitorim dhe ndjekjen (Të 
Ndryshëm & Të Barabartë., 2009, f.19, 20).

2.5.2. Programet sociale të strehimit në Shqipëri
Gratë dhe vajzat VT dhe VMT i garantohet akses në programet e strehimit 

social në Shqipëri nëse plotësojnë kriteret e parashikuara në ligjin shqiptar. Referuar 
Ligjit nr. 9232/2004 “Për Programet sociale të strehimit”, i ndryshuar, këto programe 
zbatohen për strehimin e familjeve dhe individëve, të cilët në momentin e aplikimit 
nuk kanë në pronësi një banesë, zotërojnë sipërfaqe banimi nën normat e strehimit, të 
përcaktuara për atë kategori sociale dhe ekonomike, ku bëjnë pjesë këto familje, ose 
banojnë në banesa jashtë standardeve në fuqi apo kanë mbetur të pastreha, si rezultat i 
fatkeqësive natyrore (Ligj Nr. 9232, datë 13.5.2004, i ndryshuar, “Për programet sociale 
të strehimit”).34

Ligji klasifikon programet sociale të strehimit si më poshtë: 
1. Programe të banesave sociale me qira, në të cilat përfshihen: a) banesat, që 

ndërtohen apo blihen nga tregu i lirë nga bashkitë ose personat juridikë privatë, të cilat 
jepen me kontratë qiraje sociale; b) banesat ekzistuese, në pronësi të personave fizikë 
ose juridikë, të cilat janë klasifikuar nga organet e qeverisjes vendore apo nga personat 
juridik privatë si banesa sociale, që mund të jepen me qira për familjet që përfitojnë bonus 
strehimi; c) objektet e dala jashtë funksionit, si rezultat i mbylljes së një veprimtarie, të 
cilat kanë kaluar në pronësi të bashkive dhe janë miratuar për t’u kaluar në fond banesash 
sociale me qira, në përputhje me planin e përgjithshëm vendor. 2. Programe të banesave 
me kosto të ulët. 3. Programe të pajisjes së truallit me infrastrukturë (Ligj Nr. 9232, datë 
13.5.2004, i ndryshuar, “Për programet sociale të strehimit”).

34 Ligj Nr. 9232, datë 13.5.2004, i ndryshuar, “Për programet sociale të strehimit”

Sërisht, këto programe krijojnë paqartësi për gratë dhe vajzat VT/VMT, dhe numri i 
përfitueseve është relativisht i ulët (MB & IOM, 2016, f.19, 20).35 Sipas MSHMS dhe 
UNDP (2019), procedurat nga aplikimi deri te miratimi i programeve të strehimit social 
janë relativisht të gjata, të cilat zgjasin disa muaj duke krijuar vështirësi në ofrimin e 
shërbimeve. (f.47, 48).

2.5.3. Shërbime të kujdesit social
Në Shqipëri, mbrojtja sociale mbulon pagesat e ndihmës sociale (ndihmë ekonomike 

dhe ndihmë paaftësie); shërbimet e kujdesit social (ato që ekzistojnë dhe shërbimet 
e mundshme). Aktualisht, shërbimet e kujdesit social të financuara publikisht (përveç 
shërbimeve institucionale të kufizuara) janë të kufizuara dhe kryesisht shërbimet e 
kujdesit social ofrohen nga organizata të shoqërisë civile (MB & IOM, 2016, f.22 23).36

2.5.4. Arsimimi 
Edukimi dhe arsimi është thelbësor për riintegrimin e suksesshem të grave dhe 

vajzave që nuk kanë mundur ta përfundojnë arsimimin e plotë dhe janë detyruar ta 
ndërprejnë. Të paturit e një niveli të caktuar të arsimit është kryesisht një kusht paraprak 
për gjetjen e punësimit. Të mbijetuarat e dhunës me bazë gjinore, shpeshherë raportohen 
si analfabete dhe me mungesë të arsimit bazë, dhe si rrjedhojë kanë më pak mundësi 
për të gjetur punë. Ndihma që të përfundojnë arsimin e tyre të ndërprerë është tejet 
e rëndësishme për një proces të suksesshëm të riintegrimit. OJF-të raportojnë që të 
mbijetuarat përballen me vështirësi në gjetjen e punësimit, për shkak të nivelit të ulët 
arsimor. Organizatat jofitimprurëse si Të Ndryshëm & Të Barabartë, Tjetër Vizion dhe 
Vatra ndërmjetësojnë dhe lehtësojnë regjistrimin në shkollë të tyre. Këto OJF kryejnë 
vlerësimin paraprak të nivelit arsimor të grave dhe vajzave të mbijetuara dhe identifikojnë 
nevojat e tyre për arsim. Nëpërmjet bashkëpunimit me shkollat, Zyrat Arsimore apo 
Drejtoritë Arsimore Rajonale dhe entitete të tjera përkatëse vijon të mundësohet rifillimi 
i arsimimit për VT (MB & IOM, 2016, f.21 22).37

35 MB & IOM. (2016). Plan veprimi Për riintegrimin socioekonomik të grave dhe vajzave viktima të trafi-
kimit të personave.
36 MB & IOM. (2016). Plan veprimi Për riintegrimin socioekonomik të grave dhe vajzave viktima të trafi-
kimit të personave.
37 MB & IOM. (2016). Plan veprimi Për riintegrimin socioekonomik të grave dhe vajzave viktima të trafi-
kimit të personave.

2.5.5. Punësimi
Është ndoshta elementi më jetik i procesit të riintegrimit, që mundëson plotësimin 

e nevojave e tyre në periudhën afatgjatë dhe i jep pavarësinë ekonomike grave. Janë 
kryesisht OJF-të në Shqipëri, të cilat japin këshilla dhe informacion fillestar për tregun 
e brendshëm të punës, ndihmojnë në gjetjen e punës, në hartimin e jetëshkrimit; 
ndërgjegjësimin e negocimin e kushteve të punës me punëdhënës të mundshëm, si dhe 
ndjekjen gjatë procesit të punësimit.

Programe ekzistuese të nxitjes së punësimit. Qeveria e Shqipërisë ka 
mundësuar krijimin dhe zhvillimin e programeve për nxitjen e punësimit, me synimin 
për lehtësimin e procesit të riintegrimit. Disa prej këtyre programeve janë: 

1. Mbështetje për gratë e papuna.38

2. Mbështetje për punëkërkueset e papuna në vështirësi.39

3. Trajnim në punë për punëkërkueset e papuna.40

4. Trajnimi i të rinjve që përfundojnë arsimin universitar.41

5. Mbështetje për të papunët me paaftësi fizike. 42

Duhet përmendur se viktimat e trafikimit përfitojnë përjashtim nga tarifat e kursit 
të formimit profesional, me kushtin që të jenë regjistruar si të papuna (MB & IOM, 2016, 
f.16, 17).43 Kurset e formimit profesional, zakonisht i mundësohen grave nëpërmjet 
bashkëpunimit me Zyrën Rajonale të Punësimit (ZRP).

Në vazhdë me këtë, të mbijetuarat kanë mundësi të përfitojnë nga dy skema të 
tjera mbështetëse si, Mbështetje për sipërmarrjet e vogla dhe Skema Biznesit 
Social, të cilat synojnë aftësimin e marrjes së përgjegjësisë dhe riintegrimit të këtyre 
grave (MB & IOM, 2016, f.19, 20). 44

38 VKM nr. 27, datë 11.1.2012 “Për programin e nxitjes së punësimit të femrave nga grupet e veçanta”, të 
ndryshuar.
39 VKM nr. 48, datë 16.1.2008 “Për programin e nxitjes së punësimit të punëkërkuesve të papunë në 
vështirësi”, të ndryshuar.
40 VKM nr. 47, datë 16.1.2008 “Për programin e nxitjes së punësimit, nëpërmjet formimit në punë”, të 
ndryshuar.
41 VKM nr. 873, datë 27.12.2006 “Për masën e financimit, kriteret dhe procedurat e zbatimit të pro-
grameve të praktikave profesionale për punëkërkuesit e papunë, që kanë mbaruar arsimin e lartë, brenda 
apo jashtë vendit”.
42 VKM nr. 248, datë 30.04.2014 “Për programin e nxitjes së punësimit të personave me aftësi të kufizuara”.
43 Vendim i Këshillit të Ministrave për Tarifat e Sistemit të Formimit Profesional, 4 prill 2006.
44 MB & IOM. (2016). Plan veprimi Për riintegrimin socioekonomik të grave dhe vajzave viktima të trafi-
kimit të personave.

Këto programe luajnë një rol të rëndësishëm për riintegrimin e viktimave të trafikimit 
sepse atyre i ofrohet mbështetje e vazhdueshme dhe burime financiare. Organizata Të 
Ndryshëm & Të Barabartë, Vatra dhe Tjetër Vizion, kanë asistuar dhe dëshmuar nga 
pranë të mbijetuarat, edhe pse ka raste të të suksesshme, vlerësohet monitorimi i 
ecurisë së tyre në afatgjatë. Riintegrimi i suksesshëm varet nga një sërë faktorësh dhe 
situatash, përfshirë edhe historinë individuale të personit, mjedisit nga ka ardhur dhe 
ku ai do të riintegrohet, mekanizmat e ndryshëm mbështetës për integrim, rolin e 
institucioneve shtetërore dhe shoqërisë civile. Mbrojtja dhe ndihma për riintegrimin 
duhet të jetë një përpjekje mbarëshoqërore dhe jo vetëm e shtetit, apo aktorëve të 
veçantë, por e gjithë shoqërisë në përgjithësi.



3.1. Fazat e studimit

Metodat e përdorura për të përmbushur qëllimin dhe objektivat e studimit u 
fokusuan në mbledhjen dhe analizimin e të dhënave primare dhe sekondare. 

Faza e parë e studimit u përqendrua në rishikimin e literaturës bazuar në 
objektivat e studimit. Dokumentet kryesore për rishikimin e literaturës ishin rezolutat 
ndërkombëtare, dokumentet e politikave (strategjitë dhe planet e veprimit), legjislacioni 
vendas dhe ndërkombëtar, konventa ndërkombëtare, rregullore dhe standarde të 
shërbimeve, studime, si dhe raporte kombëtare dhe ndërkombëtare. 

Faza e dytë, u fokusua në mbledhjen e të dhënave primare përmes intervistave 
gjysmë të strukturuara me persona kyç dhe palë të interesit në fushën e studimit, 
reflektuar në tabelën e kampionit, në vijim.

Faza e fundit, u përqëndrua në përgatitjen dhe nxjerrjen e rezultateve, diskutimin 
e tyre, si dhe arritjen e përfundimeve dhe gjenerimin e rekomandimeve përkatëse.

3.2. Kampionimi
Pjesëmarrësit në këtë raport studimor ishin drejtues të lartë vendorë pranë 

bashkive në fokus, profesionistë dhe teknicienë të dhunës me bazë gjinore në qeverisjen 
lokale dhe organizatat jofitimprurëse, si edhe përdorues shërbimesh në fushën e dhunës 
me bazë gjinore nga sektori publik dhe jofitimprurës. Në studim u përdor kampioni 
i qëllimshëm dhe disa nga kriteret kryesore ishte përvoja në fushë, profesioni dhe 
përfshirja në proceset direkte. 

Tabela në vijim paraqet madhësinë e kampionit në studim dhe karakterisitikat për 
përfshirjen e tyre:

KREU III. 

METODOLOGJIA

Tabela Nr. 1 Madhësia dhe karakteristikat e kampionit.

Vendimarrës në 
qeverisjen vendore 
Tiranë, Elbasan dhe 

Vlorë

Profesionistë nga 
shërbimet e qeverisjes 

vendore 

Drejtues dhe profe-
sionistë nga OJF

Përdorues 
shërbimesh 

- Bashkia Tiranë                
(1 përfaqësues)

- Bashkia Elbasan                     
(1 përfaqësues)

-	 Bashkia Vlorë               
(1 përfaqësues)

-	 Drejtues dhe 
profesionistë/specialistë 
nga Shërbime të 
Bashkisë Tiranë          
(1 person)

-	 Drejtues dhe 
profesionistë/specialistë 
nga Shërbime të 
bashkisë Elbasan        
(1 person)

-	 Drejtues dhe 
profesionistë/specialistë 
nga Shërbime të 
bashkisë Vlorë           
(1 person)

-	 Drejtues dhe 
profesionistë nga OJF 
Tiranë (2 persona)

-	 Drejtues dhe 
profesionistë nga OJF 
Elbasan (1 persona)

-	 Drejtues dhe 
profesionistë nga OJF 
Vlorë (1 persona)

-	 Përdorues 
shërbimesh nga 
Bashkitë Tiranë 
(4 persona), 
bashkia

-	 Bashkia Elbasan 
(2 persona) 

-	 Bashkia Vlorë             
(2 persona)

-	 3 persona -	 3 persona -	 4 persona -	 8 persona 

3.3. Instrumenti i kërkimit

Për mbledhjen e të dhënave parësore u përdorën intervistat gjysëm të strukturuara 
me persona kyç dhe profesionistë (vendimmarrës, ofrues të shërbimeve sociale, 

përfaqësues të OJQ-ve dhe përdorues shërbimesh, etj.). Në ​​tërësi, u zhvilluan 18 
intervista. Intervistat gjysmë të strukturuara janë zgjedhur si një qasje e përshtatshme 
për të marrë informacion në lidhje me një varg çështjesh të rëndësishme. Intervistat 
janë më fleksibile në mbledhjen e informacionit për një kontekst të caktuar, duke 
prezantuar realitetin, qëndrimet dhe përvojat e shprehura nga pjesëmarrësit. Përmbajtja 
dhe struktura e intervistave u hartua për ta vendosur të anketuarin në një pozicion 
të duhur për të inkurajuar eksplorimin e çështjeve të studimit përmes një bisede të 
lirshme, si dhe u organizua në një rrjedhë logjike bazuar në qëllimin e studimit dhe 
objektivat specifikë që duheshin përmbushur.

Formati i guidës së intervistës gjysëm të strukturuar përbëhet nga një seri pyetjesh 
të hapura të cilat do të përqendrohen në temat kryesore në vijim.

Identifikimi i disa nga piketave më të rëndësishme në zhvillimet historike të 
modeleve të shërbimit për dhunën me bazë gjinore dhe një reflektim analitik;

Identifikimi i nevojës për zhvillimin e alternativave të shërbimeve dhe përmbushjen 
e plotë të procesit të ndërhyrhes

Identifikimin e mundësive, burimeve, vështirësive dhe sfidave për përfshirjen e një 
modeli riintegrimi për të mbijetuarat e dhunës me bazë gjinore.

Udhëzuesit e intervistave përshkruan temat kryesore në të cilat u përqendrua 
intervista. Udhëzuesi i intervistës shërbeu si një listë kontrolli për të zbuluar nëse 
studiuesit kishin përfshirë të gjitha çështjet me interes për studimin në mënyrë që të 
lehtësonin, krahasonin dhe identifikonin çështjet e përbashkëta. Intervistat fillimisht u 
pilotuan me disa subjekte, të cilët nuk u përfshinë në procesin e studimit dhe gjithashtu, 
informacioni i mbledhur gjatë pilotimit nuk u përdor gjatë analizimit të të dhënave.

3.4. Analiza e të dhënave

Për interpretimin dhe kategorizimin e intervistave u përdor teknika e analizës së 
përmbajtjes. Të dhënat u analizuan në mënyrë të pavarur, duke identifikuar, kategorizuar 
dhe koduar elementët specifik të informacionit, duke ndarë pjesë të caktuara të të 
dhënave dhe duke përcaktuar marrëdhëniet e tyre me njëri tjetrin dhe me tërësinë, 
dhe më pas duke identifikuar temat e përgjithshme. Më pas, hapat vijues ishin analizimi, 
rishikimi, si dhe organizimi i të dhënave të gjeneruara nga intervistat, në mënyrë që 
temat dhe interpretimet e dala nga procesi të përkonin me objektivat e kërkimit.

3.5. Çështje të etikës në studim 

Ky studim i kushtoi vëmendje të konsiderueshme parimeve etike:
Pëlqimi i informuar, që sipas Terre Blanche dhe Durrheim (1999) dhe Strydom 

(2002) është procesi i kërkimit të lejes së qartë, për subjektet pjesëmarrës në studim, 
bazuar në të kuptuarit e plotë të procedurave të intervistës dhe qëllimit të saj.

Konfidencialiteti përfshin një marrëveshje, për të mbrojtur anonimitetin e 
pjesëmarrësve në studim (Stydom 2002). Shumë pak njerëz preferojnë të ndajnë me 
të tjerët detaje, përvoja, mendime dhe emocione nga jeta e tyre qoftë personale apo 
profesionale. Për këtë arsye çështja e konfidencialitetit është një kërkesë thelbësore për 
kërkime të besueshme (Oka dhe Shaw, 2000).

Raportimi i rezultateve, rezultatet e studimit do të publikohen duke treguar 
shumë kujdes për të drejtat e pjesëmarrësve. Në asnjë moment informacioni nuk duhet 
të keqkuptohet (Stydom 2002). Në këtë studim, rezultatet mbështeten plotësisht në të 
dhënat e marra nga pjesëmarrësit. 



4.1. Panorama e shërbimeve riintegruese 				  
në perspektivën e pushtetit lokal

4.1.1. Bashkia Tiranë

KREU IV. 

GJETJET E STUDIMIT

“Ideale do të ishte që asnjë grua apo vajzë të mos përjetojë dhunë, por kur dhuna ndodh 

Bashkia Tiranë nëpërmjet të gjitha organizmave që bashkëvepron, i jep një fokus riintegrimit 

të rastit nga identifikimi deri në daljen e saj nga situata e dhunës dhe traumës së përjetuar.”

[Bashkia Tiranë]

Pushteti lokal duhet të luajë një rol të rëndësishëm dhe gjithëpërfshirës në 
riintegrimin e të mbijetuarave të dhunës me bazë gjinore. Kuadri rregullator në nivel 
qendror dhe lokal paraqitet tejet ambicioz dhe është i mirëpërcaktuar me ligje përkatëse, 
plane veprimi, përpjekje për ngritjen e zyrave apo njësive përkatëse, etj. Gjithashtu, deri 
diku situata me burimet njerëzore paraqitet relativisht e kënaqshme (krahasuar me të 
shkuarën) por jo fort optimiste bazuar me atë ku synohet të shkohet. Tashmë fenomeni 
shqiptar i “dokumenteve të bukura në letra” dhe shumë boshllëqeve dhe sfidave në 
zbatim është kthyer në një normë, në shumë fusha, përfshirë edhe atë të dhunës me 
bazë gjinore. 

Në institucionin e Bashkisë Tiranë identifikimi dhe referimi për gratë dhe vajzat 
e dhunuara vjen kryesisht nga disa burime të cilat bashkëpunojnë në koordinim me 
Mekanizimin Lokal të Referimit në Tiranë. Ku entitetet kryesore të identifikuara nga 

Bashkia Tiranë përfshinin Drejtorinë e Policisë së Qarkut Tiranë; Gjykatën e Rrethit 
Gjyqësor Tiranë; Prokurorinë e Rrethit Tiranë; Zyrën e Përmbarimit Tiranë; Institutin 
e Mjekësisë Ligjore Tiranë; Autoritetin Shëndetësor Rajonal Tiranë; Spitalin (QSUT) 
Tiranë; Drejtorinë e Shërbimit Social Shtetëror Tiranë; Zyrën Arsimore Vendore Tiranë; 
Zyrën Rajonale të Punësimit Tiranë; Të Ndryshëm & Të Barabartë; Strehëzën për Gra 
dhe Vajza Tiranë; Qendrën për Zhvillim Komunitar “Sot për të Ardhmen”; Qendrën 
“Të Drejtat e Njeriut në Demokraci”; Linjën e Këshillimit për Gra dhe Vajza; Linjën e 
Këshillimit për Burra dhe Djem, si dhe organizata jofitimprurëse të tjera.

Shërbimet për riintegrimin përfshijnë një paketë shërbimesh që synojnë t’i 
mundësojnë grave dhe vajzave pavarësinë dhe riintegrimin në komunitet, dhe këtu 
përfshihen shërbime të integruara dhe multidisplinare të ofruara nga Bashkia Tiranë. 
Specialistët e Bashkisë Tiranë pohojnë se menaxhojnë dhe ndihmojnë rastet e trafikimit, 
duke i siguruar atyre mbrojtje, informim, strehim, këshillim psikologjik dhe ligjor, 
nëpërmjet koordinimit me të gjithë aktorët e shoqërisë civile që janë të angazhuar në 
luftën kundër dhunës me bazë gjinore, në interes të viktimave. 

Nga studimi u evidentua se Institucioni i Bashkisë Tiranë, më specifikisht liston si 
paketën e tyre të shërbimeve rehabilituese dhe riintegruese, shërbimet e mëposhtme 
që përfshijnë: 
	 mbështetje multidisiplinare për të mbijetuarat/it e dhunës në marrëdhëniet 

familjare; 

	 këshillim psikologjik dhe ligjor; 

	 mbështetje të rasteve të trafikimit dhe dhunës pranë institucioneve përkatëse: 
Gjykatë, Polici; Përmbarim, Prokurori etj; 

	 strehim social, bonus qiraje, mbulim qiraje 2-3 muaj nga organizata bashkëpunëtore 
me Bashkinë Tiranë; 

	 paketa të ndryshme ushqimore, veshmbathje, higjeno-sanitare etj; 

	 ndërmjetësim për punësim;

Gjithashtu, gjatë studimit u evidentua se në rastet kur Bashkia Tiranë nuk arrinte 
të mbulonte dhe të adresonte çdo nevojë të të mbijetuarave për riintegrim, përfshihej 
në zgjidhjen e rastit dhe gjetjen e një zgjidhje në bashkëpunim me institucionet dhe 
organizatat partnere, të cilat janë dhe pjesë e MKR-së, antitrafik.

Në kuadër të këtij bashkëpunimi, në rastet kur Bashkia Tiranë nuk e ofron vetë 
shërbimin, mbështet me pjesërisht me fonde organizatat respektive që ofrojnë atë 
shërbim. Gjithashtu, Bashkia Tiranë financon 6 qendra komunitare ku funksion kryesor 
i tyre është këshillimi dhe trajtimi psikologjik i rasteve të identifikuara në nevojë, ku 
frekuentuese janë dhe gra, të cilat mund të kenë qenë të mbijetuara të dhunës me 
bazë gjinore. Disa zëra buxhetorë nga Bashkia Tiranë dedikohen për mbarëvajtjen e 
shërbimeve që ofrojnë disa organizata, por nuk paraqitet e qartë nëse ky shërbim ka në 
fokus të veçantë të mbijetuarat e dhunës, si dhe nëse përfshin mbështetjen në të gjitha 
fazat e riintegrimit për gratë dhe vajzat viktima të dhunës me bazë gjinore.

Protokollet udhëzuese për shërbimet rehabilituese dhe riintegruese
Një tjetër element i rëndësishëm i identifikuar nga studimi ishte vënia në zbatim 

dhe funksionimi i protokolleve udhëzuese për shërbimet rehabilituese dhe riintegruese 
që ofron Bashkia Tiranë. Këto modele vihen në ndihmë të vajzave dhe grave viktima të 
trafikimit dhe dhunës për të mundësuar shërbime sociale të integruara dhe koordinim 
në kohë reale me entitete të tjera. Nuk vërehet ndonjë e dhënë apo raport i mirëfilltë 
dhe i qartë me të dhëna sasiore dhe cilësore mbështetëse për zbatueshmërinë e 
protokolleve.

Në vazhdë, bashkëpunimi me organizatat jofitmiprurëse, cilësohet si thelbësor në 
menaxhimin e rehabilitimit dhe riintegrimit të rasteve të trafikimit. Bashkëpunimi më 

“Shërbimet për riintegrimin përfshijnë një paketë të plotë shërbimesh që i mundësojnë gruas 

apo vajzës pavarësinë dhe riintegrimin e duhur ne komunitet, dhe ketu përfshihen shërbime të 

integruara dhe multidisplinare të ofruara prej vitesh tashmë nga MKR Tiranë.”

[Bashkia  Tiranë]

i ngushtë, raportohet të jetë me organizatat pjesë të MKR Tiranë dhe ato organizata 
të cilat operojnë prej dekadash dhe kanë një përvojë të vyer në mbështetjen e të 
mbijetuarave të dhunës. Në varësi të rasteve Bashkia Tiranë ka një bashkëpunim me 
këto organizata si për shembull me Qendrën për Nisma Ligjore Qytetare, organizatën 
Të Ndryshëm & të Barabartë, Nismën Arsis, Plan & Go, etj.

Pushteti lokal duhet të luajë një rol të rëndësishëm dhe gjithëpërfshrës në 
riintegrimin e të mbijetuarave të dhunës. Në nivel institucional, ekziston dëshira për 
të bërë përpjekjet e nevojshme për ofrimin e shërbimeve riintegruese dhe ndjekjen e 
rasteve në një periudhë afatgjatë, por në praktikë duket se pamjaftueshmëria e burimeve 
në rang institucionesh vendore, e bën zhvillimin dhe aplikimin e një modeli afatgjatë 
riintegrimi të vështirë për institucionet. Këtë aspekt duket se momentalisht e garantojnë 
dhe mbulojnë vetëm organizatat jofitimprurëse që janë të angazhuara në luftën kundër 
trafikimit të qënieve njerëzore dhe të cilat kanë përvojën dhe ekspertizën e krijuar prej 
vitesh. Të Ndryshëm & Të Barabartë si një prej OJF-ve që operon në Tiranë, po ashtu 
dhe organizatat e tjera që janë pjesë e Koalicionit Kombëtar të Strehëzave Anti-trafik 
në Shqipëri disponojnë prej vitesh një model të mbështetjes dhe riintegrimit afatgjatë 
për VT/VMT, që ka dëshmuar me sukses rëndësinë dhe domosdoshmërinë e një modeli 
afatgjatë të riintegrimit për gratë dhe vajzat e mbijetuara nga dhuna me bazë gjinore. 
Në kapitullin e shqyrtimit të literaturës modeli tri fazësh është paraqitur në mënyrë 
të përmbledhur dhe qartë, vlen të theksohet që të intervistuarit e trumpetuan atë si 
një praktikë mjaft të vlefshme dhe si modelin e duhur për të përmbushur qëllimin e 
riintegrimit. Disa nga të intervistuarit shprehen, se:

“Ekzistojnë disa forma shërbimi për VT/VMT të ofruara nga OJF, natyrisht ne i 
vlerësojmë të gjitha për kontributin dhe bashkëpunimin, personalisht gjykoj që 
modeli i riintegrimit afatgjatë dhe që e mbështet viktimën në të gjithë procesin 
dhe fazat përkatëse është i duhuri….    		      Bashkia Tiranë

“ndjehem më e qetë, kur mendoj se kam mbështetje nga persona që dinë, më 
kuptojnë, duan të më ndihmojnë …..skam dyshim, si ta them ndryshe… u 
bë kohë, shumë muaj, që më hapin derën, më mësojnë, merren me mua, …
interesohen për mua…s’gjej fjalë ti falenderoj….”

“….. ah moj motër mos të ishte organizata,..…si do shkonte halli im…një 
perëndi e di…..shumë faleminderit prej organizatës që më ndihmon pothuaj 
prej 4 vitesh, s’do e harroj kurrë ndihmën që po më japin përfituese programi..

4.1.2. Bashkia Elbasan 
Bashkia Elbasan ka operuar në një formë të ngjashme me mekanizmin e referimit 

të rasteve të trafikimit dhe dhunës në familje që në vitin 2010, për të identifikuar dhe 
mbështetur viktimat e trafikimit dhe dhunës me bazë gjinore. Në vitin 2012, MKR-ja 
është institucionalizuar në baza ligjore dhe ku është nënshkruar marrëveshja nga të gjithë 
institucionet në nivel vendor. Komiteti Drejtues, i cili drejtohet nga kryetari i bashkisë, 
zhvillon tre deri në katër takime të Komitetit Drejtues për të folur për problematikat e 
hasura, për mënyrat e orientimit të shërbimeve, si dhe për shërbimet e nevojshme.

Mënyrat e identifikimit të mbijetuarave janë të ndryshme, ku pjesa më e madhe 
referohen nga Policia, pasi një numër i lartë i tyre paraqiten në polici. Pjesa tjetër 
e grave dhe vajzave që mund të kenë rënë pre e dhunës mund të identifikohen nga 
punonjësit e Bashkisë në terren. Një tjetër formë e identifikimit të rasteve që po njeh 
një rritje, evidentohet të jenë rastet që vinë vetë tek koordinatori vendor i Bashkisë 
Elbasan. Bashkia Elbasan procedon nëpërmjet mekanizmit në dy mënyra në menaxhimin 
e rasteve të grave dhe vajzave që kanë rënë pre e trafikimit apo dhunës me bazë 
gjinore. Rastet që paijisen me urdhër të menjëhershëm mbrojtje apo urdhëra paraprak 
të mbrojtjes, apo urdhër mbrojtje. Po ashtu, rastet të cilat nuk duan të paraqiten në 
polici, por që marrin shërbimet e nevojshme dhe mbrojtjen e nevojshme, në moment 
vlerësohet risku i lartë nga ana e punonjëseve të Bashkisë.

Bashkia Elbasan në paketën e saj të shërbimeve rehabilituese dhe riintegruese 
përfshin, këshillimin psiko-social, shërbim ligjor falas që Bashkia ia mundëson grave dhe 
vajzave nëpërmjet organizatave që operojnë në bashkinë e Elbasanit apo nëpërmjet 
Zyrës për Ndihmë parësore ligjore falas që ka hapur Ministria e Drejtësisë. 

Në vazhdë të kësaj, Bashkia Elbasan i mundëson të mbijetuarave ofrimin e 
akomodimit në banesat sociale, bonus social për strehim (pagesa e qerasë), kur në 
vitin e kaluar kanë përfituar 48 gra/vajza kryefamiljare, ku 17 raste viktima të dhunës 
në familje, kanë përfituar bonus social për strehimin. Që do të thotë 20-30% është 
mbuluar nga fondi i bashkisë, kjo mbështetje për t’i ofruar strehim grave dhe vajzave 
që janë VT/VMT apo ka në rënë pre e dhunës me bazë gjinore. Evidentohet se ka një 

numër të konsiderueshëm të përfshirjes së grave dhe vajzave tek bonusi i strehimit, pasi 
kapacitet në banesat sociale në Elbasan kanë disa vite që janë ezauruar. 

Po ashtu, Bashkia Elbasan mundëson ndërmjetësim për ndjekjen e një kursi 
profesional, ku më pas vijon bashkëpunimi me zyrën e punës dhe ndjekjen e rasteve 
deri në punësim. Një tjetër element i rëndësishëm është ofrimi, prej tre vitesh, për të 
gjitha viktimat e trafikimit dhe dhunës në familje që kanë fëmijë të vegjël, ofrimin falas 
të çerdhes dhe kopështit për sa kohë zgjat urdhëri i mbrojtjes. 

Nevojat dhe sfidat 
Në Bashkinë Elbasan shërbimet riintegruese janë të limituara dhe jo afatgjata, 

një pjesë e shërbimeve mbulohen në koordinim me organizatat joqeveritare apo 
institucione të tjera, me qëllim mbulimin e plotë të nevojave të viktimave. Kufizimi i parë 
është mungesa e strehimit afatgjatë, Bashkia Elbasan nuk ka një qendër rezidenciale që 
ofron shërbim afatgjatë, rastet që kanë nevojë për një qendrim në qendër më afatgjatë, 
i referojnë tek organizatat jofitimprurëse që operojnë në Elbasan, si Tjetër Vizion apo 
institucione të tjera. 

Kapacitetet e banesave sociale janë të ezauruara, edhe pse ky boshllëk mbushet 
me anë të bonusit të qerasë, mbetet një çështje për t’u adresuar. Një tjetër nevojë është 
pasja e shërbimeve të specializuara për të mbijetuarat e dhunës me bazë gjinore. 

Një tjetër problematik është mungesa e stafit për të përballuar numrin e lartë 
të rasteve që paraqiten për ndihmë në Bashki. Në Bashkinë e Elbasanit, ka vetëm një 
Koordinatore vendore, e cila mbulon edhe rolin e Nënpunëses Gjinore. Raportohet 
nga Bashkia Elbasan, se kjo problematikë pritet të marrë zgjidhje në një periudhë të 
mëvonshme me konsolidimin e Njësive të vlerësimit të nevojave dhe referimit të rasteve, 
që janë njësi të cilat, do të menaxhojnë nevojat e rasteve me problematika sociale.

Është e pamundur një punonjës të monitorojë, aktualisht unë kam 98 raste të dhunës në 

familje … është e pamundur që një punonjës i një Bashkie të bëjë monitorimin.

                                               [Bashkia Elbasan]

Në Bashkinë Elbasan mungon një praktikë dhe model i ndjekjes dhe mbështetjes 
aftagjatë për riintegrimin e të mbijetuarave, kjo vjen kryesisht si pasojë e pamjaftueshmërisë 
se burimeve dhe nevojës më të madhe që ekziston në praktikë. Duhet theksuar, se 
paketa e shërbimeve emergjente në Bashkinë Elbasan nuk mungon, vështirësi mbetet 
tek kufizmet në paketën e shërbimeve riintegruese.

4.1.3. Bashkia Vlorë
Shërbimet kryesore rehabilituese dhe riintegruese për gratë dhe vajzat viktimë 

të dhunës, Bashkia Vlorëi mbulon kryesisht nëpërmjet partneritetit me organizatat 
joqeveritare.

Paketa e shërbimeve që ofron Bashkia Vlorë përfshin shërbim psikologjik, asistencë 
ligjore, ndihmë ekonomike në rastin kur gratë dhe vajzat pajisen me Urdhër Mbrojtje, 
referim dhe ndërmjetësim në Zyrën e Punës për të ofruar mundësi punësimi, shërbimin 
e bonusit të qerasë dhe paketa ushqimore. 

Gjithashtu për muajin mars 2020, në bazë të Urdhrit nr. 92/4 datë 27/03/2020, 
individët në nevojë pjesë e skemës së ndihmës ekonomike përfituan dyfish pagesën 
e ndihmës ekonomike dhe kjo jo vetëm për skemën e sistemit dixhital dhe fondit të 
kushtëzuar 6% që finacohet nga buxheti i shtetit por u trajtuan edhe familjet të cilat 
përfitojnë ndihmë ekonomike nga të ardhurat e Bashkisë Vlorë. Në skemën e ndihmës 
ekonomike përfshihet edhe kategoria e viktimave të trafikimit dhe dhunës në familje 
të pajisura me UM. Një prej masave të marra në mënyrë urgjente nga institucioni 
i bashkisë në përputhje me ligjin nr. 139/2015 “Për Vetëqeverisjen Vendore”, është 
edhe trajtimi i përfituesve të skemës së ndihmës ekonomike për të gjitha kategoritë në 
nevojë, në ofrimin e paketave ushqimore në mënyrë të vazhdueshme për këta përfitues.

Në Bashkinë Vlorëështë ngritur dhe konsoliduar MKR-ja, Bashkia Vlorë merr 
referime për gratë që kanë rënë pre e trafikimit dhe dhunës nga policia, organizatat 
joqeveritare, zyra e punësimit, zyra arsimore apo komuniteti.

Bashkia Vlorë nuk ka një buxhet të parashikuar në lidhje me aktivitetet apo 
shërbimet në kuadër të mbështetjes së të mbijetuarave, por ka një buxhet të parashikuar 
për pagën e Koordinatorit Vendor kundër dhunës në familje dhe barazisë gjinore si dhe 
për Linjën e Këshillimit 24 orë pranë Qëndrës Psiko-Sociale Vatra.

Në bashkinë Vlorë përdoren protokollet për menaxhimin e rasteve të trafikimit, si 
dhe bëhet i mundur unifikimi i bashkëpunimit dhe menaxhimit të rasteve të dhunës me 
entitetet që kanë nënshkruar marrëveshje bashkëpunimi me Bashkinë Vlorë.

“Bashkia Vlorë ka asistuar raste të dhunës së grave dhe me bindje mund të themi që një pjesë 
prej tyre janë riintegruar falë një procesi të gjatë por gjithnjë në bashkëpunim me rastin. Janë 
disa hallka që duhen zbatuar, që nga marrja e urdhërit të mbrojtjes, së pari duhet larguar nga 
dhunuesi e më pas referimin për shërbime punësimi, pasi me kryesori është fuqizimi ekonomik, 
mbështetja psiko sociale, paketa të vazhdueshme ushqimore, suport tek fëmijët etj.”

[Bashkia Vlorë]

“Nëse është një rast emergjent Koordinatori Vendor thërret mbledhjen e Ekipit Teknik 
Ndërsektorial ku përfshihen aktorë të disa Institucioneve si Policia, Gjykata, Prokuroria, 
Përmbarimi, Spitali, Qendra Vatra, Zyra Arsimore, Zyra e Punës, Shërbimi Social Shtetëror etj, 
të cilët kanë një marrëveshje bashkëpunimi me Bashkinë Vlorë për të menaxhuar së bashku 
nevojat e rasteve të dhunës me shërbimet përkatëse të çdo institucioni. Bashkia ofron ndihmën 
ekonomike kur viktima e dhunës pajiset me Urdhër Mbrojtje, Zyra e Punës ju ofron mundësi 
punësimi, etj.”

[Bashkia Vlorë]

Shqetësimet, nevojat dhe sfidat 
Një sfidë për shërbimet sociale mbetej alokimi i fondeve të dedikuara për kategorinë 

Dhunën me bazë gjinore. Po ashtu, në Bashkinë Vlorë, ka vetëm një koordinator vendor, 
nuk ka persona të tjerë që janë të ngarkuar të punojnë kryesisht me të mbijetuarat, 
përpos Administratorëve Social në çdo Rajon dhe Njësi Administrative, të cilët krahas 
mbulimit të punës për ndihmën ekonomike, mbulojnë edhe detyrën si punonjës të 
mbrojtjes së femijëve dhe specialistë të dhunës.

Rritja e kapaciteteve të burimeve njerëzore, si dhe miratimi i strukturave të reja 
do mundësonin lehtësimin e mbingarkesës së punës me rastet e trafikimit dhe dhunës 
dhe do të mundësonin rritjen e efektivitetit në menaxhimin e rasteve. Gjithashtu, 
evidentohet mungesa e një modeli/pakete shërbimesh afatgjatë për mbështetjen e 
riintegrimit të të mbijetuarave të dhunës.

4.2. Shërbimet rehabilituese dhe riintegruese të 
mbijetuarave të dhunës me bazë gjinore në 
perspektivën e Organizatave joqeveritare në 
Bashkitë Tiranë, Elbasan dhe Vlorë.

4.2.1. Bashkia Tiranë
Në Bashkinë Tiranë operojnë një sërë organizatash që ofrojnë shërbime 

rehabilituese dhe riintegruese për gratë dhe vajzat, të mbijetuara nga dhuna me bazë 
gjinore. 

Shërbimet e riintegrimit që ofrohen nga organizat joqeveritare jepen dhe 
funksionojnë në mënyrë të koordinuar me organizata të tjera partnere dhe institucionet. 

Shërbimi riintegrues fillon me një vlerësim të plotë të nevojave të rastit dhe 
vazhdon me strehimin në strehëza apo apartamente me qera, ku akomodimi varion 
nga tre muaj, gjashtë muaj, apo një vit në varësi të problematikës që paraqesin rastet. 
Mbështetja mjekësore është një shërbim i rëndësishëm që ofrohet për të mbijetuarat, 
ku për shkak të traumave që kanë kaluar e kanë të nevojshme mbështetjen mjekësore. 
Gjithashtu, të mbijetuarat e dhunës asistohen për të hapur një kartë shëndeti, vizita të 
ndryshme, si dhe orientim te profesionistët e ndryshëm të fushës për një trajtim më të 
specializuar. Po ashtu, mbështetja psiko-sociale është thelbësore në momentin e parë 
që organizatat vihen në kontakt me rastin. 

Shërbime të tjera që mundësohen nga organizatat qeveritare në kuadër të 
riintegrimit janë ofrimi i kurseve profesionale si parukeria, kuzhina, rrobaqepsia, por 
siç evidentohet nga të dhënat e mbledhura në terren ka një trend të përfshirjes së 
vajzave dhe grave përfshihen në kurse web design, graphic design, kurse të ndryshme 
kompjuteri, si dhe kurse të gjuhëve të huaja italisht, anglisht.

Mbështetja ligjore, është një tjetër element më rëndësi pasi një pjesë e rasteve 
të dhunës me bazë gjinore kanë procese gjyqësore të hapura, proceset e divorcit, 
denoncimet e dhunës në familje dhe paraqesin nevojën për asistencë juridike nga 
organizatat.

Është për t’u theksuar se shërbimet riintegruese nuk synojnë vetëm fuqizimin dhe 
përfshirjen e të mbijetuarës, por edhe mbështetjen e të gjithë pjesëtarëve të familjes 
që janë me të. Shërbimet j’u ofrohen dhe përfituesëve dytësorë, siç janë fëmijët apo 
ndihma për t’i gjetur një punësim të atit, të ëmës së viktimës. 

Bashkëpunimi dhe partneriteti 
Bashkëpunimi dhe rrjetëzimi i partneriteteve, evidentohet si një pikë e fortë e 

organizatave joqeveritare, duke përmirësuar funksionimin dhe koordinimin e shërbimeve 
riintegruese për të mbijetuarat e dhunës më bazë gjinore. 

Në kuadër të bashkëpunimit më institucionet, evidentohet bashkëpunimi dhe 
mbajtja e një komunikimi të ngushtë me të gjitha institucionet e përfshira gjatë gjithë 
procesit që organizatat ofrojnë shërbimin riintegrues. 

Bashkëpunimi me Bashkinë Tiranë dhe koordinimi me programin e banesave 
sociale, Poliklinikat që janë në Tiranë, në rastet kur rasti ka çështje ligjore janë Gjykata 
dhe Prokuroria, Drejtoritë Arsimore, me Drejtorinë Vendore të Tiranës për t’u 
regjistruar fëmija ose i rrituri në shkollë, Punonjësit e NjMF-ve, me Ministrinë e Arsimit, 
me Ministrinë e Brëndshme, Drejtoritë e Policive, me Ministrinë e Shëndetësisë dhe 
Mbrojtjes Sociale, si dhe bashkëpunim me të gjitha institucionet që janë pjesë e MKR 
antiftrafik.

4.2.2. Bashkia Elbasan
Shërbimet riintegruese konsistojnë fillimisht me një plan ndihme, duke bërë 

vlerësim nevojash, sipas nevojave të gruas, ku më pas konsistojnë shërbimet riintegruese. 
Tre shtyllat kryesore ku organizatat joqeveritare e mbështesin shërbimin e tyre 

për riintegrimin afatgjatë të mbijetuarave të dhunës, janë formimi profesional, gjetja e 
një pune, dhe së fundmi, gjetja e një shtëpie për të mundësuar rrugëtimin e grave drejt 
procesit të pavarësisë.

Qëllimi kryesor është pajisja e viktimës me një profesion, e pasi rasti të jetë 
trajnuar në një profesion, shërbimi tjetër riintegrues është gjetja e një pune. Gjetja dhe 

mbajtja, është një proces i vështirë, veçanërisht për ato gra që skanë pasur një profesion 
dhe që nuk ka punuar asnjëherëtë mbajë një punë. Në rastet kur organizata nuk ofron 
shërbimet e strehimit afatgjatë, rastet referohen në strehëza të tjera me shërbime 
afatgjatë. Kur gruaja del nga qendra, është Koordinatori Vendor në Bashki që mbështet 
rastin, përpos organizatës që kryen monitorime afatgjatë, Koordinatori në bashkëpunim 
me organizatat jofitimprurëse ndërmjetëson për gjetjen e një punë. Puna nga organizatat 
jofitimprurëse në Bashkinë Elbasan kryhet në grupe pune multidisiplinare apo takimet 
ndërsektoriale për të bërë një vlerësim të nevojave të rastit që po del nga qendra, si dhe 
cilët aktorë mund të përfshihen në përmbushjen e këtyre nevojave. 

Evidentohet se Bashkia e Elbasanit zhvillon takime ndërinstitucionale në mënyrë të 
vazhdueshme dhe periodike. Kryesisht tryezat mblidhen në mënyrë të organizuar për 
të përmbushur nevojat e secilit rast. Këto tryeza mblidhen për rastet e trafikimit dhe 
dhunës me bazë gjinore, por jo vetëm. Kur një aktor i caktuar nuk mund të përmbushë 
të gjitha nevojat e rastit, mblidhen të gjithë aktorët, të cilët ofrojnë një shërbim në 
Bashkinë Elbasan dhe secili merr përgjegjësinë për të ofruar shërbimin e tij.

Bashkëpunimi dhe partneriteti si një praktikë e nisur nga organizatat 
jofitimprurëse

Në Bashkinë Elbasan, pasja e një partneriteti dhe bashkëpunimi ka lindur si një 
nevojë, pasi në shumicën e rasteve, organizatat kishin një mbivendosje shërbimesh. 
Pasja e një koalicioni në Bashkinë Elbasan ka mundësuar referimin e rasteve në rrjet dhe 
ofrimin e shërbimeve në mënyrë të koordinuar nga pjestarët e rrjetit. Kjo ka ndihmuar 
në këtë situatë që shërbimet të jenë të koordinuara dhe jo të mbivendosura, por dhe 
të qënit të shtrira, në hapërsirë dhe kohë. 

Në rang institucional partnerë kryesor të rrjetit të organizatave evidentohet, 
Bashkia, Policia, Prefekturën, Drejtorinë Arsimore, me ofrimin e mjediseve për të 
zhvilluar, si dhe ofrimi i mësuesve, punonjësit social, psikologët.

Organizatat që janë anëtare të KKSAT (Koalicionin Kombëtar i Strehëzave Anti-
Trafik) “Tjetër Vizion”, “Vatra” dhe “Të ndryshëm, të Barabartë”, shërbimet e të cilave 
njihen nga shteti, tanimë marrin fond pagash për punonjësit që punojnë direkt me 
të mbijetuarat dhe fond ushqimi për viktimat e akomoduara në strehëz. Ky element 
konsiderohet tejet pozitiv dhe ndihmues në një jetëgjatësi dhe efektivitet më të lartë të 
shërbimeve riinteruese. 

4.2.3. Bashkia Vlorë
Paketa më e plotë e shërbimeve rehabilituese dhe riintegruese në Vlorë 

përmbushet nga organizatat joqeveritare, të cilat përfshijnë, identifikimin, rehabilitimin 
dhe ri-integrimin e viktimave të trafikimit dhe dhunës më bazë gjinore. Paketa kryesore 
e shërbimeve riintegruese që ofrohen nga organizatat joqeveritare janë, strehimi 
emergjent në strehez deri në akomodimin në vende alternative, mbështetje psiko-
sociale, shërbimi mjekësor, apartament me qera, sherbime me qellim fuqizim ekonomik, 
trajnim profesional, lobim dhe advokim.

Organizatat bashkëpunojnë ngushtë me Bashkinë Vlorë dhe janë pjesë e MKR-së. 
Bashkëpunimi kryesor konsiston në ofrimin e shërbimit emergjent, ofrimin e bonuseve 
të qerasë, si dhe realizimin e fushatave ndërgjegjësuese për fenomenin e trafikimit të 
qënieve njerëzore. 

Kufizimet kryesore të evidentuara nga organizatat, evidentohen të jenë mungesa 
e buxhetit të institucioneve shtetërore për mbështetjen financiare të këtyre rasteve si 
dhe mungesa e qëndrueshmërisë së shërbimeve si pasojë e finacimeve të kufizuara.

4.3. Perspektiva e Përdorueseve të shërbimeve

Riintegrimi i grave dhe vajzave viktima të dhunës me bazë gjinore është jetik 
dhe thelbësor që kërkon angazhimin dhe devotshmërinë e institucioneve shtetërore, 
shoqërisë civile, e çdo aktori në shoqëri, si dhe të vetë viktimave. Të mbijetuarat e 
dhunës me bazë gjinore e shohin procesin e riintegrimit si një mundësi për të dalë nga 
cikli i dhunës dhe varësisë. Shërbimet dhe mbështetja që ato marrin konsiderohen si një 
dorë që i udhëheq drejt një të ardhme të pavarur. 

Nga intervistat e kryera me gra dhe vajzat, viktima të dhunës me bazë gjinore, 
evidentohet se gratë dhe vajzat viktima të dhunës me bazë gjinore i marrin shërbimet 
kryesisht nga organizata joqeveritare. Ato konsiderojnë trajnimet, kurset profesionale 
dhe punësimin si përbërës thelbësorë për fuqizimin dhe riintegrimin e tyre në një jetë 
të pavarur. 

Përfitueset raportojnë se shërbimet kryesore, më të rëndësishme dhe thelbësoret 
janë këshillimi psiko-social për to dhe fëmijët e tyre; mbështetja mjekësore, vizitat dhe 
ndjekja nga mjekët; ndihma ligjore; mbështetja financiare nga organizatat; mbeshtetje në 

shkollim; asistimi dhe ndërmjetësimi për gjetjen e vëndeve të punës; paketat ushqimore; 
pajisje me mjete dhe libra shkollore për fëmijët e tyre; si dhe informimi mbi shërbimet 
që ofrohen në komunitet. Këto shërbime prioritizohen dhe marrin rëndësi në varësi të 
nevojave dhe disa karakteristikave individuale të rastit, por në asnjë moment ato nuk 
përjashtojnë rëndësinë e njërës apo tjetrës. Përfitueset të cilat janë përfshirë në ciklin 
e plotë të riintegrimit, theksojnë faktin e rëndësisë dhe mundësisë për të hyrë në një 
etapë të re të jetës së tyre, më të vendosura, fuqizuara dhe shprësëplota. Ndërsa, ato 
sjellin shembuj dhe përvoja nga e kaluara apo nga raste të tjera të cilat për arsye nga më 
të ndryshme nuk kanë arritur atë cfarë vërtet nevojitet. 

Marrëdhëniet me institucionet shtetërore
Nga intervistat e kryera me gra dhe vajzat viktima të trafikimit dhe viktima të 

dhunës me bazë gjinore, evidentohet se marrëdhëniet me institucionet dhe punonjësit 
e Bashkisë janë të tendosura dhe viktimat kanë një mungesë besimi në zgjidhjet e 
ofruara nga punonjësit e Bashkive. Kjo mund të lidhet me numrin e lartë të rasteve dhe 
mungesën e burimeve njerëzore si dhe mos pasjen e një modeli të veçantë për ndjekjen 
dhe monitorimin e riintegrimit afatgjatë të viktimave.

Shërbimet kryesore që viktimat raportojnë se marrin nga Bashkitë janë pagesa për 
ndihmën ekonomike, urdhrin e mbrojtjes, apo KEMP-in në raste të veçanta.

Mungesa e informacionit, etika në komunikim, neglizhimi, mungesa e respektit 
ndaj tyre, si dhe mos konsiderimi i gjëndjes së rënduar të viktimave evidentohen si 
problemet kryesore. Po ashtu, për një pjesë të viktimave, janë të paqarta arsyet pse nuk 
kanë përfituar nga shërbimet e Bashkisë, pasi nuk kanë marrë një përgjigjje apo asistim 
nga punonjëset e Bashkive ose kjo vlen për t’u eksploruar më tej për të kuptuar cështjet 
reale të këtij ngërci, pasi punonjësit e bashkive pavareësiht se pranojnë se kanë mungesë 
burimesh të mjaftueshme raportojnë se ata e kanë predispozicionin dhe gjithë vullnetin 
për tiu përgjigjur e qartësuar se cilat janë arsyet që nuk mund të përfitojnë për ato se 
cfarë ndërmjetëson apo ofron vetë bashkia. Në raste të tjera, evidentohet në praktikë 
ndërhyrja dhe ndërmjetësimi i vazhdueshëm nga OJF-të nëmarrjen e shërbimeve apo 
bonuseve për viktimat nga Bashkia. 

4.4. 	Problematikat dhe sfidat e 				  
shërbimeve riintegruese për VT/VMT 

Aktorë nga organizatat e shoqërisë civile të përfshirë në studim shprehen 
se ekzistojnë disa boshllëqe në sistemin e ofrimit të shërbimeve riintegruese që e 
vështirësojnë punën dhe procesin e riintegrimit për viktimat. Në lidhje me institucionet 
problem mbetet qasja e institucioneve dhe nevoja për sensibilizim ndaj tyre. 

 Policia, e cila luan rolin kyç në mbrojtjen e të mbijetuarave duhet të jetë më e 
përfshirë dhe të zhvillojë një qasje më empatike në momentin që viktimat shkojnë në 
dyert e policisë për të raportuar rastin e tyre. 

Mungesa e raportimit të dhunës është një problem i thellë që nuk i ka rrënjët 
vetëm në kulturën dhe normat e shoqërisë shqiptare, por është pjesë e kulturës së 
heshtjes në një pjesë të institucioneve si shkollat, poliklinikat dhe spitalet, mjekët dhe 
mësuesit duhet të jenë pjesë e rëndësishme e raportimit të rasteve të trafikimit dhe 
dhunës ndaj grave dhe vajzave. Fenomeni i mosraportimit ndihet edhe më tepër në 
qytetet apo zona të vogla dhe periferike.

Zgjatja në kohë e çështjeve dhe procedurat shtetërore të tejzgjatura janë po ashtu 
një problem që e vështirëson procesin ri/ntegrimit të viktimave, ku viktimat ndonjëherë 
heqin dorë nga procesi që kanë nisur për shkak se procedurat marrin kohë dhe përpjekje 
të vazhdueshme. Një tjetër barrierë shpeshhere është vetë individi që e lë procesin e 
ndihmës, nuk bëhet pjesë apo nuk është bashkëpunues. 

Subjektet në studim shprehen se kriteret për të përfituar një bonus qeraje apo 
rastet kur viktimat duan të të përfitojnë pagesën e çerdhes ose kopshtit falas për fëmijët 
e tyre kanë disa kritere që i pengojnë.

	

Kam shkuar më parë në Bashki për të kërkuar ndihmë ekonomike dhe nuk ma kanë dhënë. Më 
pas, avokatja nga “Organizata X” më bëri të mundur të merrja disa para nga urdhri i mbrojtjes. 

Kam aplikuar në Bashki për bonus por nuk i di arsyet përse nuk kam përfituar pasi asnjë shp-
jegim nuk e kam marrë nga përfaqesues të Bashkisë. Për punonjësit e Bashkisë kam rezervat 
e mia…                                                     

[Përfituese të shërbimeve nga OJF-të]

Për të përfituar bonusin e qerasë, është e nevojshme paisja me kontratën e qerasë 
së shtëpisë. Parë kjo në kontekstin shqiptar, nisur dhe nga niveli i lartë i informalitetit, 
është shumë e vështirë që një pronar shtëpie të lidh një kontratë qeraje, pavarësisht se 
janë të detyruar të bëjnë sipas ligjit.  

Një problem mbetet dhe ndryshimi i vazhdueshëm i stafeve në institucionet 
qendrore, veçanërisht në ato vendore, pasi është investuar në rritjen e kapaciteteve të 
stafit. Ky evidentohet të jetë një shqetësim prej vitesh, por edhe aktual. 

Pikë e dobët për mbarëvajtjen dhe vazhdimësinë e shërbimeve riintegruese mbetet 
gjithmonë gjetja e financimeve për organizatat që ofrojnë shërbime për gratë dhe vajzat 
viktima të trafikimit. 

Sfidë për organizatat jofitimprurëse mbetet gjenerimi i fondeve dhe motivimi i 
punonjësve, veçanërisht për organizatat e shoqërisë civile që merren me gratë dhe 
vajzat viktima të dhumës me bazë gjinore. Investimi në kapitalin njerëzor dhe më pas 
largimi i tij për mundësi dhe pagesa më të larta është një problematikë që vazhdon 
ende të manifestohet. Për të pasur një qendrueshmëri pjestarët e këtyre organizatave 
rekomandojnë se duhet të kënë pjesën e financimit edhe për dhënien e shërbimeve 
edhe për pjesën e fondit të pagave për punonjësit. 

Sa i takon kuadrit ligjor, evidentohen hapa pozitivë në përmirësimin e legjislacionit 
por mbetet i vështirë përshtatja me konstekstin shqiptar. Ndërkohë, profesionistët 
bazuar në praktikën e përditshme profesionale raportojnë se në aspektin legjislativ 
duhen bërë përmirësime, në ligjin për dhunën. Ata ritheksojnë së viktimat e dhunës 
me bazë gjinore dhe trafikimit duhet të marrin shërbime të mirëfillta riintegruese. Po 
ashtu, ofrimi i qerasë që do të jetë për çdo viktim trafikimi/dhune që ka marrë statusin. 
Si parashikohet edhe në ligj, ose duhet ofruar qera ose duhet gjetur një zgjidhje për 
strehimin e viktimës.



Përfundime 

Dokumentet politike që adresojnë cështjen e riintegrimit të mbijetuarave të 
dhunës me bazë gjinore janë ambiciozë në raport me atë cfarë ofrohet për përfituesit, 
sidomos nga pushteti lokal. 

Monitorimi dhe vlerësimi periodik, realist dhe reflektues i dokumenteve politike 
vendore dhe i shërbimeve të ofruara për të mbijetuarat e dhunës me bazë gjinore 
paraqitet në nivele jo të kënaqshme. 

Ka vullnet nga ana e përfaqësuesve të institucioneve publike për të adresuar 
nevojën e riintegrimit të të mbijetuarave të dhunës me bazë gjinore, por burimet dhe 
kapacitetet nuk janë në raport të drejtë me vullnetin dhe përgjegjshmërinë. 

Institucionet dhe mekanizmat vendor realizojnë në mënyrë të segmentizuar dhe 
jo fort mirë të koordinuar komponentët e procesit të riintegrimit tëtë mbijetuarave të 
dhunës me bazë gjinore. 

Modeli i riintegrimit afatgjatë nuk ka të njëjtën kuptueshmëri dhe të njëjtën qasje 
për ofruesit e shërbimeve publike dhe jofitimprurëse. 

Bashkitë demostrojnë përpjekje për të mbështetur dhe koordinuar shërbimet 
me sektorin jofitimprurës, por janë të pamjaftueshme për të garantuar një proces të 
nevojshëm dhe të plotë riintegrimi.

Burimet e nevojshme njerëzore dhe financiare vijojnë të mbeten sfidë e shërbimeve 
shoqërore në tërësi dhe atyre për viktimat e trafikimit në veçanti. 

Pagesa e ndihmës ekonomike nuk është e mjaftueshme për të përballuar nevojat 
bazë jetike për të mbijetuarat dhe familjen e tyre. 

Burokracia, mungesa e fleksibilitetit në proceset administrative të pushtetit lokal, 
me raste etika komunikimit të profesionistëve cënojnë urat e bashkëpunimit dhe 
thyejnë besimin e të mbijetuarave të dhunës me bazë gjinore për shërbimet e ofruara 
nga institucionet publike. 

KREU V. 
PËRFUNDIME DHE REKOMANDIME

Disa organizata të sektorit jofitimprurës, kanë ngritur modele të konsoliduara të 
riintegrimit, por janë të pamjaftueshme, për të adresuar të gjitha nevojat dhe shpesh 
ndeshen me sfidat e qendrueshmërisë. 

Përfitueset e shërbimeve të riintegruara pranë organizatave që zbatojnë modelin 
e plotë të riintegrimit raportojnë një nivel të lartë shprese dhe optimizimi për tu 
rehabilituar dhe integruar në shoqëri. 

Modeli i riintegrimit afatgjatë, me tre faza, rezulton i sukseshëm dhe i vlerësuar 
nga të gjithë aktorët si përfitueset, organizatat e sektorit jofitimprurës dhe institucionet 
publike në qeverisjen vendore. 

Rekomandime 

	 Dokumentet politike, duhet të orientohen me një qasje nga poshtë-lartë dhe 
bazuar në evidence të sakta dhe burime reale, duke shteruar sa më mirë burimet 
dhe ndërhyrjet. 

	 Duhen identifikuar strategji dhe mekanizma për të gjeneruar dhe përdorë sa më 
mirë burimet, por edhe teknika ndërhyrëse për të përdorë më mirë ato ekzistuese.

	 Të diskutohet dhe bashkëpunohet me punonjësit e pushtetit lokal për të 
përmirësuar strategjitë e punës/ndërhyrjes me të mbijetuarat e dhunës me bazë 
gjinore në lidhje me nivelin e përgjigjshmërisë dhe qartësisë për kriteret e përfitimit 
apo përjashtimit për përfitimin e ndihmës ekonomike, bonusin e qerasë e cfarëdo 
tjetër që ata mund të përfitojnë nga instutucionet ekzistuese. 

	 Angazhimi në një proces të mirëfilltë dhe reflektiv të monitorimit dhe vlerësimit të 
planit të veprimit dhe shërbimeve për viktimat e dhunës me bazë gjinore në tërësi 
dhe ato të trafikimit në vecanti. 

	 Për të mbijetuarat e dhunës me bazë gjinore nga pushteti qendror dhe lokal të 
gjenden mekanizmat që pagesa e ndihmës ekonomike (e cila në të gjitha rastet 
rezulton e pamjaftueshme) të përkthehet në një grant reintegrimi në zbatim të 
planit të riintegrimit të kostuar për çdo rast. 

	 OJF-të në bashkëpunim me pushtetin lokal të nisin procesin e diskutimit të 
miratimit të paketës/modeli të plotë të shërbimit të riintegrimit afatgjatë (shiko 

në aneks modelin e plotë) kostimit të tij dhe vlerësimin për buxhetimin e tij në 
partneritet me sektorin jofitimprurës. 

	 Të eksplorohet më në thellësi mbi shkaqet reale të pakënaqësisë së të mbijetuarave 
me bazë gjinore nga shërbimet e institucioneve publike. Kjo mund të arrihet 
nëpërmjet grupeve të diskutimit (apo përballje konstruktive) me punonjës të 
pushtetit lokal dhe të mbijetuarave dhe më pas sëbashku të identifikojnë strategjitë 
e ndërhyrjes me pjesëmarrje dhe të përshtatshme, me qëllim përmirësimin e 
shërbimit. 

	 Modeli i riintegrimit afatgjatë duhet të ketë të njëtën kuptueshmëri dhe qasje 
zbatueshmërie nga të gjithë aktorët. Ndaj metodologjia për formën, përmbajtjen 
dhe zbatimine tij duhet të jetë gjithëpërfshirëse dhe me një teknikë sa më 
informuese, reflekive, dakordësuese dhe bazuar në burime reale. 

	 Të rritet angazhimi dhe përpjekjet konkrete për mbështetjen me financime për 
strehëzat që drejtohen nga organizatat jo-qeveritare, si dhe të vihen në funksion 
mekanizmat për kontraktimin, delegimin apo marrjen e shërbimeve të organizatave 
jo-fitimprurëse me qëllim që të ketë një mbulim të plotë të gjitha rasteve të 
trafikimit.

ANEKSE

SESIONI I: TË DHËNA TË PËRGJITHSHME

1. Emri, Mbiemri i të intervistuarës: ____________________________________

2. Pozicioni/Roli që ka i intervistuari/a: _________________________________

4.Rrethi/Bashkia ku ushtron veprimtarinë profesionale: _____________________

5. Numri i viteve që punon në pozicionin aktual: __________________________

6. Numri i viteve që ushtron veprimtarinë profesionale: ____________________

7. Profesioni/Edukimi i të intervistuarës/it:
a) punonjëse sociale
b) psikologe
c) juriste
e) mjeke
f) tjetër (specifiko) _________________________________________________

_

SESIONI II. OFRIMI I SHËRBIMEVE RiintegruesE 

	 A mund të përshkruani/evidentoni për mua, një rast tipik (p.sh. si i identifikoni gratë 
që kanë rënë pre e trafikimit dhe kanë nevojë për ndihmë, çfarë ndodh kur një 
grua ka nevojë për ndihmë, çfarë ndihme ofrohet nga ju? Çfarë shërbimesh ofron 
bashkia juaj? Në bashkinë ku ju punoni, a ka persona të tjerë që janë ngarkuar të 
punojnë me dhunën ndaj grave dhe vajzave?

ANEKS 1. Udhëzuesi i 
intervistës për Vendimarrës 
të Qeverisjes Vendor



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e
64

	 Kur keni ndërtuar strategjitë, buxhetet apo planet për vazhdimësinë e institucionit 
(Bashkisë), a parashikohet dhe merret në konsideratë përfshirja e objektivave, 
zërave të buxhetit që do të kanalizohen për programet riintegruese për gratë dhe 
vajzat që janë të mbijetuara të trafikimi të qënieve njerëzore dhe DhBGj? Ju lutem, 
më tregoni më me detaje çfarë konkretisht realizoni? Cilat janë këto elementë 
(strategji, objektiva, zëra buxhetore)? A janë specifike vetëm për këtë target grup, 
apo për të gjithë grupet vulnerabël? A është ndarë buxhet i duhur/specifik për të 
zbatuar objektivat/aktivitetet që janë të nevojshme për të arritur objektivat e ri/
intgrimit për viktimat e trafikimit dhe DhBGj?

	 A ka zhvilluar bashkia juaj fushata ndërgjegjësimi Outreach (shpërndarje e 
informacionit në komunitet) për të afruar dhe njohur viktimat e mundshme dhe të 
mbijetuarat e trafikimit/DhBGj? 

	 A e informoni publikun mbi shërbimet riintegruese që ofroni për viktimat e 
dhunës? Nëse “Po”, ku është i disponueshëm ky informacion (Buletina Informues, 
Fletëpalosje, Website, Rrjetet Sociale, etj)?

	 Nëse po, ju lutem na tregoni disa detaje më tepër? Cili ishte impakti që morët, sa 
efikase ishte kjo sipërmarrje e juaja?

	 Çfarë domethenie/kuptimi kanë për ju “Shërbimet për Riintegrimin”, afatgjatë i 
grave dhe vajzave që janë prekur nga fenomeni i trafikimit/dhuna me bazë gjinore? 
Ju lutem nëse mund të më demostroni me një shembull konkret se si do të ishte 
një rast ideal i riintegrimit të një të mbijetuare të trafikimit në bashkinë/njësinë 
vendore/organizatën ku ju punoni? 

	 A do mund t’i listonit dhe përshkruanit, në një mënyrë të përmbledhur shërbimet 
riintegruese që ofron bashkia/njësia vendore/organizata ku ju punoni? Çfarë 
formash të dhunës ndaj grave mbuloni, më specifikisht? 

	 Po në rastet kur Bashkia/Njësia Vendore/Organizata nuk ofron apo nuk e ka të 
mundur të ofrojë shërbime riintegruese, cilat janë hapat që merrni? A është kjo 
zgjidhja që merr çdo rast gjithmonë? 

	 Cilat janë pikat e forta të shërbimit tuaj? Cilat janë kufizimet e tij? A mund të jepni 
një shembull të shkurtër të një çështjeje ku shërbimet tuaja kanë ndërhyrë me 
sukses për të mbështetur një viktimë të trafikimit?

	 A ka kufizime nga faktorë të jashtëm që kanë ndikuar (nga Institucionet/ligji/ 
Buxheti/komuniteti) në shërbimet riintegruese që ju ofroni, mënyrën sesi i ofroni 
shërbimet dhe kush mund të ketë akses në to? 

	 Do të isha i interesuar të dija për partneritetet që keni me agjenci të tjera/entitete 
të tjera, cilët janë partnerët (Entitete Ndërkombëtare /OJF/Strukturat shtetërore) 
tuaj më të afërt e më efektivë në lidhje me koordinimin për ofrimin e shërbimeve 
riintegruese, si dhe me kë punoni më tepër dhe për çfarë arsyesh?

A keni qenë ndonjëherë pjesë e një projekti/partneriteti me institucione të tjera? Nëse 
po, si ka funksionuar ai, çfarë mësuat prej tij? A mund të jepni një shembull të 
bashkëpunimit pozitiv/negativ me një tjetër agjenci?

	 A janë shërbimet riintegruese bazuar në një model logjik/protokoll, me objektiva 
dhe synime të qarta, tregues për të matur rezultatet që përdorni për ndjekjen e 
planit të riintegrimit të viktimave të dhunës me bazë gjinore, dhe a përmban një 
kornizë monitorimi dhe vlerësimi?

	 Çfarë rekomandoni ju për përmirësimin e funksionimit dhe përmbushjen e nevojave 
në shërbimet ekzistuese për riintegrimin e grave dhe vajzave viktimat të trafikimit/
DHBGJ? 

	 A ka pasur zhvillime pozitive për të mbijetuarat e trafikimit/DHBGJ këtë periudhë? 
Kush kanë qenë arritjet pozitive në këtë rast? 

	 Kush kanë qenë barrierat pengesat për mbarëvajtjen shërbimeve riintegruese? A 
duhen bërë ndryshime, pse dhe çfarë ndryshimesh?

PYETJE PËRMBYLLËSE 

*A ka ndonjë tjetër detaj që dëshironi të shtoni rreth shërbimeve mbështetëse, 
riintegruese për viktimat e trafikimit?

*Duke ju falenderuar për kohën e çmuar, do doja të merrja konfirmimin tuaj nëse, 
mund t’ju kontaktojmë sërish nëse kemi pyetje apo diçka për të diskutuar më tej?

ANEKS 2. Udhëzuesi i 
intervistës për drejtues 
dhe profesionistë nga 
OJF-të

SESIONI I: TË DHËNA TË PËRGJITHSHME

1. Emri, Mbiemri i të intervistuarës: ___________________________________

2. Pozicioni/Roli që ka i intervistuari/a: ________________________________

4.Rrethi/Bashkia ku ushtron veprimtarinë profesionale: ____________________

5. Numri i viteve që punon në pozicion aktual: ___________________________

6. Numri i viteve që ushtron veprimtarinë profesionale: ____________________

7. Profesioni/Edukimi i të intervistuarës/it:
a) punonjëse sociale
b) psikologe
c) juriste
e) mjeke
f) tjetër (specifiko) _______________________________________________

SESIONI II. SHËRBIMET RiintegruesE 

	 Çfarë domethenie/kuptimi kanë për ju “Shërbimet për Riintegrimin”, afatgjatë të 
grave dhe vajzave që janë prekur nga fenomeni i trafikimit të qënieve njerëzore dhe 

dhuna me bazë gjinore? Ju lutem nëse mund të më demostroni me një shembull 
konkret se si do të ishte një rast ideal i riintegrimit të një të mbijetuare në bashkinë/
njësinë vendore/organizatën ku ju punoni? 

	 A do mund t’i listonit dhe përshkruanit, në një mënyrë të përmbledhur shërbimet 
riintegruese që ofron organizata ku ju punoni? Çfarë formash të dhunës ndaj grave 
mbuloni, më specifikisht? 

	 Po në rastet kur organizata nuk ofron apo nuk e ka të mundur të ofrojë shërbime 
riintegruese për viktimat e trafikimit, cilat janë hapat që merrni? A është kjo zgjidhja 
që merr çdo rast gjithmonë? 

	 Cilat janë pikat e forta të shërbimit tuaj? Cilat janë kufizimet e tij? A mund të jepni 
një shembull të shkurtër të një çështjeje ku shërbimet tuaja kanë ndërhyrë me 
sukses për të mbështetur një viktimë?

	 A ka kufizime nga faktorë të jashtëm që kanë ndikuar (nga Institucionet/ligji/ 
Buxheti/komuniteti) në shërbimet riintegruese që ju ofroni, mënyrën sesi i ofroni 
shërbimet dhe kush mund të ketë akses në to? 

	 Do të isha i interesuar të dija për partneritetet që keni me agjenci të tjera/entitete 
të tjera, cilët janë partnerët (Entitete Ndërkombëtare /OJF/Strukturat shtetërore) 
tuaj më të afërt e më efektivë në lidhje me koordinimin për ofrimin e shërbimeve 
riintegruese, si dhe me kë punoni më tepër dhe për çfarë arsyesh?

	 A keni qenë ndonjëherë pjesë e një projekti/partneriteti me institucione të tjera? 
	 Nëse po, si ka funksionuar ai, çfarë mësuat prej tij? A mund të jepni një shembull 

të bashkëpunimit pozitiv/negativ me një tjetër agjenci?

	 Ju lutem a mund të na tregoni për bashkëpunimin me bashkinë apo institucionet 
e qeverisjes vendore? Ku konsiston ky bashkëpunim, a mund te na jepni ndonjë 
shembull konkret? Cfarë do të donit të përmirësonit, sidomos në drejtim të 
shërbimeve riintegruese? A keni marrë ndonjë hap konkret? Nëse po, cfarë? 

	 A janë shërbimet riintegruese bazuar në një model logjik/protokoll, me objektiva 
dhe synime të qarta, tregues për të matur rezultatet që përdorni për ndjekjen e 

planit të riintegrimit të viktimave të trafikimit dhe a përmban një kornizë monitorimi 
dhe vlerësimi?

	 Çfarë rekomandoni ju për përmirësimin e funksionimit dhe përmbushjen e nevojave 
në shërbimet ekzistuese për Riintegrimin e grave dhe vajzave viktima të trafikimit? 

	 A ka pasur zhvillime pozitive për të mbijetuarat e trafikimit/DHBGJ këtë periudhë? 
Kush kanë qenë arritjet pozitive në këtë rast? 

	 Kush kanë qenë barrierat pengesat për mbarëvajtjen shërbimeve riintegruese? A 
duhen bërë ndryshime, pse dhe çfarë ndryshimesh?

	 Cilat janë parime bazë në punën tuaj me viktimat dhe si i zbatoni ju këto parime?

	 A ka kërkesave përkatëse për të mbijetuarat/viktimat që dëshirojnë të bëhen pjesë 
e shërbimeve tuaj?

	 Si e monitoroni/vlerësoni shërbimin tuaj në terma afatgjatë?

PYETJE PËRMBYLLËSE 

*A ka ndonjë tjetër detaj që dëshironi të shtoni rreth shërbimeve mbështetëse, 
riintegruese për viktimat e DHBGj?

*Duke ju falenderuar për kohën e çmuar, do doja të merrja konfirmimin tuaj nëse, 
mund t’ju kontaktojmë sërish nëse kemi pyetje apo diçka për të diskutuar më tej?

ANEKS 3. Udhëzuesi i 
intervistës për profesionistë 
nga shërbimet e Qeverisjes 
Vendore

SESIONI I: TË DHËNA TË PËRGJITHSHME

1. Emri, Mbiemri i të intervistuarës: ____________________________________

2. Pozicioni i punës që kai intervistuari/a: ________________________________

4.Rrethi/Bashkia ku ushtron veprimtarinë profesionale: ____________________

5. Numri i viteve që punon në pozicion aktual: ____________________________

6. Numri i viteve që ushtron veprimtarinë profesionale: ____________________

7. Profesioni/Edukimi i të intervistuarës/it:
a) punonjëse sociale
b) psikologe
c) juriste
e) mjeke
f) tjetër (specifiko) _________________________________________________

SESIONI II. OFRIMI I SHËRBIMEVE RiintegruesE 

	 A mund të përshkruani/evidentoni për mua, një rast tipik (p.sh. si i identifikoni 
gratë që kanë rënë pre e trafikimit të qenieve njerëzore dhe kanë nevojë për 
ndihmë, çfarë ndodh kur një grua ka nevojë për ndihmë, çfarë ndihme ofrohet nga 
ju? Çfarë shërbimesh ofron bashkia juaja? Në bashkinë ku ju punoni, a ka persona 

të tjerë që janë ngarkuar të punojnë me VT/VMT?

	 A ka zhvilluar bashkia juaj fushata ndërgjegjësimi Outreach (shpërndarje e 
informacionit në komunitet) për të afruar dhe njohur viktimat e mundshme dhe të 
mbijetuarat e DhBGj? 

	 A e informoni publikun mbi shërbimet riintegruese që ofroni për viktimat e 
dhunës? Nëse “Po”, ku është i disponueshëm ky informacion (Buletina Informues, 
Fletëpalosje, Ëebsite, Rrjetet Sociale, etj)?

	 Nëse po, ju lutem na tregoni disa detaje më tepër? Cili ishte impakti që morët, sa 
efikase ishte kjo sipërmarrje e juaja?

	 Çfarë domethenie/kuptimi kanë për ju “Shërbimet për Riintegrimin”, afatgjatë i 
grave dhe vajzave që janë prekur nga dhuna me bazë gjinore? Ju lutem nëse mund të 
më demostroni me një shembull konkret se si do të ishte një rast ideal i riintegrimit 
të një të mbijetuare nga trafikimi në bashkinë/njësinë vendore/organizatën ku ju 
punoni? 

	 A do mund t’i listonit dhe përshkruanit, në një mënyrë të përmbledhur shërbimet 
riintegruese që ofron bashkia/njësia vendore/organizata ku ju punoni? Çfarë 
formash të dhunës ndaj grave mbuloni, më specifikisht? 

	 Po në rastet kur Bashkia/Njësia Vendore/Organizata nuk ofron apo nuk e ka të 
mundur të ofrojë shërbime riintegruese, cilat janë hapat që merrni? A është kjo 
zgjidhja që merr çdo rast gjithmonë? 

	 Cilat janë pikat e forta të shërbimit tuaj? Cilat janë kufizimet e tij? A mund të jepni 
një shembull të shkurtër të një çështjeje ku shërbimet tuaja kanë ndërhyrë me 
sukses për të mbështetur një viktimë të trafikimit?

	 A ka kufizime nga faktorë të jashtëm që kanë ndikuar (nga Institucionet/ligji/ 
Buxheti/komuniteti) në shërbimet riintegruese që ju ofroni, mënyrën sesi i ofroni 
shërbimet dhe kush mund të ketë akses në to? 

	 Do të isha i interesuar të dija për partneritetet që keni me agjenci të tjera/entitete 
të tjera, cilët janë partnerët (Entitete Ndërkombëtare /OJF/Strukturat shtetërore) 

tuaj më të afërt e më efektivë në lidhje me koordinimin për ofrimin e shërbimeve 
riintegruese, si dhe me kë punoni më tepër dhe për çfarë arsyesh?

	 A keni qenë ndonjëherë pjesë e një projekti/partneriteti me institucione të tjera? 
	 Nëse po, si ka funksionuar ai, çfarë mësuat prej tij? A mund të jepni një shembull 

të bashkëpunimit pozitiv/negativ me një tjetër agjenci?

	 A janë shërbimet riintegruese bazuar në një model logjik/protokoll, me objektiva 
dhe synime të qarta, tregues për të matur rezultatet që përdorni për ndjekjen e 
planit të riintegrimit të viktimave të trafikimit dhe a përmban një kornizë monitorimi 
dhe vlerësimi?

	 Çfarë rekomandoni ju për përmirësimin e funksionimit dhe përmbushjen e nevojave 
në shërbimet ekzistuese për Riintegrimin e grave që kanë rënë pre e trafikimit dhe 
DHBGJ? 

	 A ka pasur zhvillime pozitive për të mbijetuarat e trafikimit këtë periudhë? Kush 
kanë qenë arritjet pozitive në këtë rast? 

	 Kush kanë qenë barrierat pengesat për mbarëvajtjen shërbimeve riintegruese? A 
duhen bërë ndryshime, pse dhe çfarë ndryshimesh?

PYETJE PËRMBYLLËSE 

*A ka ndonjë tjetër detaj që dëshironi të shtoni rreth shërbimeve mbështetëse, 
riintegruese për viktimat e DHBGj?

*Duke ju falenderuar për kohën e çmuar, do doja të merrja konfirmimin tuaj nëse, 
mund t’ju kontaktojmë sërish nëse kemi pyetje apo diçka për të diskutuar më tej?

ANEKS 4. Udhëzuesi i 
intervistës për përdoruesit 
e shërbimeve

SESIONI I: TË DHËNA TË PËRGJITHSHME

1. Mosha (rretho)
a) nën 15 vjeç
b) 15-20
c) 20-25
d) 25-30
e) 30-35
f) mbi 35 (specifiko) __________

2. Niveli arsimor
a) fillor
b) tetë/nëntë vjeçar
c) i mesëm
d) i lartë
e) analfabet
f) tjetër (specifiko) __________

3. Vendlindja (Specifiko qytetin/fshatin): ____________________

4. Gjendja civile (rretho përgjigjen)
a) Beqare
b) E martuar
c) E divorcuar
d) E ndarë (jo e divorcuar)
e) E ve

5. A ke fëmijë? (rretho përgjigjen). Nëse jo, kalo në pyetjen 9.
a) Po
b) Jo

6. Numri i fëmijëve (rretho përgjigjen)
a) 1
b) 2
c) 3
d) 4 ose më shumë (specifiko) _______

7. Ku ndodhet/n fëmija(ët)? (rretho përgjigjen).
a) me ty
b) me babain
c) me familjen tënde të origjinës
d) me familjen e të atit
e) nuk e di
f) tjetër (nëse ka) ____________________

8. Ku jeton tani?
a) në strehëz
b) në apartament gjysmë të pavarur
c) jetoj vetëm (e pavarur)
d) jetoj me familjen
e) tjetër (specifiko) ________________________________________

9.Bashkia/ Komuna /Organizata ku e mbijetuara nga DHBGj ka marrë shërbime: 
__________________

SESIONI II. SHËRBIMET RiintegruesE 

	 Çfarë domethënie/kuptimi ka për ju “Shërbimet për Riintegrimin”, afatgjatë të 
grave dhe vajzave të trafikuara? 

Ju lutem nëse mund të më demostroni me një shembull konkret se si do të ishte një rast 
ideal i riintegrimit të një gruaje përsëri në shoqëri? 

	 A keni njohuri për shërbimet ri/intgruese, të cilat ju ndihmojnë ju të keni një fillim të 
ri më të lehtë dhe të mbarë për jetën tuaj (Të tipit arsimim, mësimin e profesioneve 
të ndryshme, gjuhevë të huaja, lidhja me qendra e kurseve profesionale, etj.)? 

	 Nëse po, ju lutem a mund të më tregoni se kush j’ua ka mundësuar njohjen dhe 
marrjen e këtyre shërbimeve? 

	 A do mund t’i listonit dhe përshkruanit, në një mënyrë të përmbledhur shërbimet 
riintegruese që ofron bashkia/njësia vendore/organizata ku ju jetoni? Çfarë 
shërbimesh keni marrë ju personalisht, më specifikisht? 

	 Po në rastet kur Bashkia/Njësia Vendore/Organizata nuk ofron apo nuk e ka të 
mundur të ofrojë shërbime riintegruese, cilat janë hapat që ju keni ndërmarrë/ po 
bashkia/komuna? A është kjo zgjidhja që merr çdo rast gjithmonë? 

	 Cilat kanë qenë disa prej aspekteve positive dhe negative/kufizuese të këtyre 
shërbimeve për riintegrimin tuaj? A mund të ndani një shembull të shkurtër nga 
ekseperienca juaj?

	 A ka kufizime nga faktorë të jashtëm që kanë ndikuar (nga Institucionet/ligji/ 
Buxheti/komuniteti) në marrjen dhe vazhdimësinë e shërbimet riintegruese prej të 
cilave ju keni përftuar?

	 Si do ti konsideronit punonjësit që ofrojnë këto shërbime? Po ato të organizatave/ 
po ato të bashkisë/komunës/njësisë bashkiake? 

	 A ka pasur raste kur nuk keni mundur të merrni shërbimeve riintegruese? Pse ka 
ndodhur kjo? Mund të ndani një rast nga eksperienca juaj, shkurtimisht? 

	 Çfarë do të rekomandonit ju që këto shërbime riintegruese të përmirësoheshin, 
të ndryshoheshin akoma më tepër? A duhen bërë ndryshime, pse dhe çfarë 
ndryshimesh? Çfarë do të ishte në dëshirën tuaj? 



R
ii

n
t

e
g

r
im

i 
i 

t
ë

 m
b

ij
e

t
u

a
r

a
v

e
 n

g
a

 d
h

u
n

a
 m

e
 b

a
z

ë
 g

ji
n

o
r

e

75

PYETJE PËRMBYLLËSE 

*A ka ndonjë tjetër detaj që dëshironi të shtoni?

*Duke ju falenderuar për kohën e çmuar, do doja të merrja konfirmimin tuaj nëse, 
mund t’ju kontaktojmë sërish nëse kemi pyetje apo diçka për të diskutuar më tej?


